
Rhai o’r plantos amddifad ddeuai i gartref John ac Elizabeth i 
gael eu bwydo bob nos 

Helpu Plant Amddifad 

Bu  tair  o  aelodau  Tabernacl,  Efail  Isaf, Elenid,  Jen  a Nia,  ar 
daith i Lesotho yn gynharach eleni. Mae’n amlwg fod llawer o 
waith  yn  cael  ei  wneud  yno  gan  yr  eglwysi  a  chyrff  eraill  i 
edrych ar ôl plant amddifad. Mae’r problemau bron tu hwnt i’n 
dychymyg  ac  mae  angen  cymorth  dirfawr  arnynt.  Cewch 
ddarllen am eu profiadau ar dudalen 5. 

Wel,  dyna  i  chi  Sophie  Gibbs 
flwyddyn  neu  ddwy  yn  ôl 
bellach!  Ac  mae  hi’n  dal  yn 
ferch  fach  dlos!  Yn  ddiweddar 
bu Sophie yn cystadlu yn rownd 
derfynol Miss Universe U.K. ac 
efallai  na  wnaeth  hi  ennill  ond 
fe  ddaeth  yn  agos!  Roedd  yn 
brofiad gwych, meddai. Cyfarfu 
â llawer o ferched hyfryd, hardd 
a  hynod  ddiddorol.  Roedd  sawl 
rownd i’r gystadleuaeth – rownd 
y dillad nofio,  rownd y  ffrogiau 
‘glam’ a rownd personoliaeth. 

Mae’r cyfan ar dudalen 6 

Tybed pwy sy’n cofio’r ferch fach 
dlos yma? 

Côr Ysgol Gwaelod y Garth mewn cyngerdd yng 
nghapel Bethlehem tuag at Motor Neurone ar 7 Mai 

Alwyn Harding Jones, Ffynnon Taf, fu ar Wedi 3 a 
Wedi 7 yn sôn am Bob Dylan a’r arddangosfa o’i 

luniau yn y Bae. 

Sgwd Isaf Clun a Porth yr Ogof ar daith Clwb 
y Dwrlyn. Rhagor ar dudalen 3. 

Rhyfeddodau Ystradfellte

Y Golygydd 
Hendre 4 Pantbach 

Pentyrch 
CF15 9TG 

Ffôn: 029 20890040 
e­bost 

pentyrch@tafelai.net 

Tafod Elái ar y wê 

Argraffwyr: 
Gwasg 

Morgannwg 
Castell Nedd SA10 7DR 

Ffôn: 01792 815152 

tafod elái 

Gwasanaeth addurno, 
peintio a phapuro 

Andrew Reeves 

Gwasanaeth lleol 
ar gyfer eich cartref 

neu fusnes 

Ffoniwch 

Andrew Reeves 
01443 407442 

neu 
07956 024930 

I gael pris am unrhyw 
waith addurno 

2  Tafod Elái       Mehefin 2010 

GOLYGYDD 
Penri Williams 
029 20890040 

HYSBYSEBION 
David Knight 029 20891353 

CYHOEDDUSRWYDD 
Colin Williams 
029 20890979 

CLWB Y 
DWRLYN 

Helfa Drysor 
Nos Wener, 18 Mehefin 

6yh o Glwb Rygbi Pentyrch 

Gwybodaeth bellach: 
029 20892038 

Cangen y Garth 

Taith Jen 
Gerddi Aberglasney 

Dydd Sadwrn 12 Mehefin 
Am ragor o fanylion, 

ffoniwch:  029 20892830 

CYLCH 
CADWGAN 

FFLUR DAFYDD 
yn trafod a pherfformio ei 

gwaith diweddaraf 

Nos Wener, 
11 Mehefin 
Am 8yh 

Yn festri Bethlehem 
Gwaelod y Garth 

Newyddion y 
Dysgwyr 

Mae’r  flwyddyn  yn  prysur  ddirwyn  i 
ben a dim ond mis o ddysgu sy ar ôl cyn 
diwedd y tymor a bydd ein cwrs haf yn 
dilyn ddydd Llun 28 Mehefin. 
Cafwyd  clwb  cinio  olaf  y  flwyddyn 

ym  mwyty’r  Tymhorau  ym  Mhen­y­ 
bont ddydd Mercher 19 Mai a braf oedd 
gweld  nifer  yno.  Bydd  clwb  cinio  olaf 
Pont­y­clun ddydd Mawrth 8 Mehefin. 
Ddydd  Sadwrn  8  Mai  ymunodd  ein 

clwb  cerdded  â  Chymdeithas  Edward 
Llwyd  am daith  gerdded. Dechreuon ni 
o barc Calon Lân ym Mryngarw lle mae 
cofeb  arbennig  i  Daniel  James, 
cyfansoddwr geiriau’r emyn  Calon Lân. 
Buon  ni  wedyn  yn  dringo  i  ben  y 
mynydd  gerllaw  cyn  cerdded  ar  hyd  y 
copa  gan  ddod  lawr  ym  mhentref 
Pontycymer.  Roedd  y  golygfeydd  yn 
fendigedig  ond  yn  anffodus  roedd  y 
gwynt yn fain ac yn ein hysgubo ymlaen 
­  doedd  dim  lloches  i  gael  ychydig  o 
ginio hyd  yn  oed! Cyrhaeddon ni  yn  ôl 
ym Mlaengarw  tua hanner awr wedi  tri 
yn  flinedig  ond  wedi  cael  taith 
ardderchog.  Diolch  yn  fawr  i  Brian 
Roderick am ein harwain. 
Nos Wener 14 a dydd Sadwrn 15 Mai 

daeth  dros  gant  o  ddysgwyr  i Ganolfan 
Gydol   Oes   Gar th olwg   i   gael 
penwythnos  o  adolygu  ar  gyfer  yr 
arholiadau  ym  maes  Cymraeg  i 
Oedolion.  Penwythnos  prysur  i’r 
dysgwyr a’r tiwtoriaid. 
Dyma  restr  o  ddigwyddiadau’r  mis 

sy’n dod: 
Paned a Chlonc, Amgueddfa ac Oriel 
Cwm Cynon, Aberdâr 2.30, 4 Mehefin 
Clwb Cinio Just Because, Pont­y­clun  1 
o’r gloch. 8 Mehefin 
Clwb cerdded 10.30 12 Mehefin – 
Merthyr Tudful – cwrdd ym maes 
parcio castell Cyfartha 10.30 
Grŵp darllen safon Canolradd Coed 
Parc 10 – 11, 20 Mai a 3 Mehefin 
Grŵp darllen safon Uwch Coed Parc 10 
– 11, 27 Mai a 10 Mehefin 
Grŵp darllen safon Hyfedredd Merthyr 
Tudful – Siop y ganolfan 2 o’r gloch, 24 
Mai 
Grŵp darllen Hirwaun YMCA Hirwaun 
2 o’r gloch, 24 Mai. 
Grŵp darllen safon Hyfedredd 
Gartholwg 12 – 1,  26 Mai. 
Grŵp darllen safon Uwch Gartholwg 1 ­ 
2, 26 Mai. 
Grŵp darllen safon Uwch Treorci  ­ 
llyfrgell Treorci 11 o’r gloch, 28 Mai. 
CWRS HAF, 28 Mehefin – 2 Gorff. 
Am fwy o wybodaeth cysylltwch â 
Shan; smorgan2@glam.ac.uk/ 
07990578407

TONYREFAIL 
Gohebydd Lleol: 
Helen Prosser 

671577 

PENTYRCH 
Gohebydd Lleol: 
Marian Wynne 

TAITH NABOD Y FRO CLWB Y 
DWRLYN 
Er  bod  y  tywydd  yn  gyfnewidiol  daeth 
criw  at  ei  gilydd  i  Neuadd  y  Pentref 
brynhawn  Sul, Ebrill  25    ar  gyfer  taith 
gerdded  flynyddol  Don  Llewellyn  o 
gwmpas  yr  ardal.  Arweiniodd  Don  ei 
ddiadell  drwy’r  pentref  ac  at  Gefn 
Bychan cyn oedi am ychydig wrth lecyn 
y  Fainc  Farddol .  Yno  byddai 
prydyddion  Pentyrch  yn  ymgasglu  ac 
adroddodd Don beth o’u cynnyrch   gan 
gynnwys galarnad y mochyn gwyn (nid 
du  sylwer!)    Yna  aed  ymlaen  ar  draws 
Heol Goch  i Gwm Llytrew  a Choed y 
Bedw,  safle  gwarchodfa  natur  erbyn 
hyn.  Yno  tra’n  tynnu  sylw  at  olion  y 
diwydiant  a  fu,  a’r  modd  mae  natur 
wedi  gorchuddio’r  cyfan  erbyn  hyn, 
daeth pennill arall  i gof Don, y  tro yma 
yn  crynhoi  barn  (neu  ragfarn)  am 
blwyfolion Pentyrch. 

“Pan  fydd Pentyrch yn llawen 
Heb ddicter na chenfigen 
Fe fydd yr ieir yn nofio’r llyn 
A ffigys ar y ddraenen.” 

Dringo  wedyn  o’r  cwm  at  y  ffordd 
fynydd  i Waelod  y  Garth  i  ymweld  ag 
adfeilion tafarn y Collier’s Arms. Dyma 
lle bu’r Iforiaid yn ymgasglu a chafwyd 
ychydig o hanes y gymdeithas wlatgarol 
hon  a  oedd  yn  ffynnu  yn  y  bedwaredd 
ganrif ar bymtheg. 
Unwaith  eto,  prynhawn  cofiadwy 

iawn a Chlwb y Dwrlyn yn falch o gael 
elwa  ar  wybodaeth  ddihysbydd  a  difyr 
ein hanesydd lleol. Diolch yn fawr, Don. 

TAITH I YSTRADFELLTE 
Trefnwyd taith gerdded ar  Sadwrn, Mai 
10 i aelodau Clwb y Dwrlyn, a’r tro yma 
anelwyd  am y  gorllewin.  ‘Roedd   Alun 
Wyn  Bevan  wedi  cytuno  i  arwain  y 
cerddwyr ar hyd yr afon Mellte i weld y 
rhaeadrau  (neu  sgwd  i  ddefnyddio’r 

term  lleol).    Cyn    anelu  am  Lyn  Nedd 
cafwyd egwyl  ym Mhenderyn er mwyn 
ymweld  â’r  ddistyllfa  sy’n  dwyn  enw’r 
pentref.  Wedi  cyflwyniad  hwyliog  gan 
aelod o’r staff a fu’n ddisgybl yn Ysgol 
Rhydfelen  daeth  cyfle  i  flasu  a  phrynu 
peth  o’r  cynnyrch  ­  profiad  i’w 
groesawu yn arbennig gan fod y tywydd 
yn ddigon oer. 
Yna  ymlaen  â  ni  i  Ystradfellte  i 

gychwyn cerdded i lawr y cwm. Oedodd 
Alun  yma  a  thraw  er  mwyn      egluro 
daeareg  yr  ardal  a’r  rhyfeddodau  sydd 
wedi ymddangos yn ei sgîl, yn ogofau a 
rhaeadrau , yn ogystal â thynnu sylw at 
y  bywyd  gwyllt  ar  hyd  yr  afon. 
Ymlwybrwyd lawr at geg Porth yr Ogof 
lle  diflanna’r  Mellte  i’r  ddaear  gan 
ymddangos  eto  yn  nes  ymlaen  ac  yna, 
rhyw  filltir  ymhellach,  cyrraedd  Sgwd 
Clungwyn  a  Sgwd  Isaf  Clungwyn. 
Rhaid  oedd  aros  i  syllu    a  rhyfeddu  a 
‘doedd neb  yn anghytuno ag Alun wrth 
iddo  nodi  i  Alun  Llywellyn­Williams, 
yn  ei  lyfr  Crwydro  Brycheiniog, 
ddatgan bod hon yn ardal cwbl arbennig 
nad yw yn debyg i unman ond iddi hi ei 
hun.
Yn  naturiol,  â  rhyw  ddeugain  yn  y 

parti a chymaint i’w weld – heb sôn am 
y  sgwrsio  a’r  angen    am  ofal  wrth 
gerdded  –  ‘doedd  dim  brys.  Ond  pan 
ddaeth y glaw ‘roedd pawb yn barod am 
y  pryd  bwyd  blasus  a  gawsom  yn  yr 
Angel. 
Diwrnod  arbennig  iawn  a  mawr  yw 

diolch  y Clwb  i   Alun am  ei arweiniad 
rhagorol. Yn  sicr  ‘roedd  pawb  yn  falch 
o’i    glywed  yn  datgan  ei  barodrwydd  i 
dywys  eto  yn  y  dyfodol  er  mwyn  cael 
cyfle arall i weld golygfeydd godidog yr 
ardal.  Diolch  hefyd  i  Peter  ac  Ann  am 
ofalu am drefniadau’r  daith. 

PEN­BLWYDD HAPUS 
Llongyfarchiadau a phob dymuniad da i 
Eleri  Jones  wedi  iddi  ddathlu  pen­ 
blwydd arbennig iawn yn ddiweddar. 

ARWYDDION DWL 
Tra’n  gyrru  drwy  Sain  Ffagan  ac  aros 
wrth  y  rheilffordd,  dyma  sylwi  ar  yr 
arwydd wrth fynediad y parc . “BLESIO 
CAEA’R  BORTH.  ”  Dyna  gyfieithiad 
gwreiddiol  iawn  o  “Please  shut  the 
gate!”  Bydd llawer ohonom yn teithio o 
gwmpas  y  wlad  yn  ystod  yr  Haf,  felly 
beth am sylwi ar rai o’r arwyddion dwl 
a’u rhannu gyda darllenwyr Tafod Elái? 

DIOLCH YN FAWR 
Ddeufis yn ôl, soniwyd yn y golofn hon 
am fwriad Ioan Rhys Davies, 87 Maes y 
Sarn,  i  redeg  Marathon  Llundain  er 
mwyn  codi  arian  i  gronfa  CRY,  yr 
elusen  sy'n  ymchwilio  i  farwolaethau 
annhymig  ymysg  pobl  ifanc  oherwydd 

diffyg  ar  y  galon,  er  cof  am  ei  ffrind 
Gareth Thomas o Lantrisant. 
Bellach,  ac  yntau  wedi  cwblhau'r 

marathon  mewn  pedair  awr  a  chwe 
munud ac wedi codi £2,191 at yr elusen, 
mae  Ioan  yn  awyddus  i  ddiolch  yn 
ddiffuant  iawn  am  yr  holl  gefnogaeth 
hael  a  dderbyniodd  o  fro  ei  febyd  ­ 
£620  ­  drwy'r  arian  a  godwyd  yn  y 
nosweithiau  chwarae  Cranium  yn  87 
Maes  y  Sarn  a  chyfraniadau  unigol. 
Efallai bod paratoi ar gyfer marathon yn 
waith  caled,  ond  fe  brofodd  y 
nosweithiau  hynny  fod  codi  arian  yn 
golygu llawer iawn o hwyl! 
Diolch  i  Ann  ac  Emlyn  am  eu 

lletygarwch  a  llongyfarchiadau  i  Ioan 
am  gwblhau’r  marathon  a  chodi  swm 
mor anrhydeddus at yr elusen CRY. 

Cydymdeimlad 
Trist iawn yw cofnodi i DJ Davies golli 
ei  wraig  ar  14  Mai,  yn  dilyn 
llawdriniaeth.    Cynhaliwyd  angladd 
Joan   yng  Nghapel  Beth lehem, 
Tonyrefail  lle buodd yn aelod  ffyddlon, 
ac yn amlosgfa Llangrallo.   Yr oedd yn 
85  mlwydd  oed.    Un  o  Donypandy  yn 
wreiddiol oedd Joan ac yn y dref honno 
y  cwrddodd  â  DJ  (neu  Mr  Davies  i 
finnau  a  holl  blant  Ysgol  Sul  Capel  y 
Ton)  pan  ddaeth  o’r  gorllewin. 
Rhoddodd  Iwan,  mab  Dafydd  a  Joan, 
deyrnged  hyfryd  i’w  fam  yn  ystod  yr 
angladd  gan  ddweud  bod  y  teulu,  ei 
chrefydd  a  gwyliau  yng  ngharafán  y 
teulu  yn  ganolog  i’w  bywyd.    Estynnir 
ein cydymdeimladau dwysaf i’r teulu. 

Clun newydd 
Braf  iawn  yw  gallu  dweud  bod  un  o 
ddarllenwyr  Y  Tafod,  Myfanwy  Hunt, 
yn gwella’n dda ar ôl cael llawdriniaeth 
i gael clun newydd. 

Codi Arian 
Mae  ymgyrch  codi  arian  fawr  yn 
digwydd  yn  y  pentref  i  anfon  bachgen 
ifanc o’r enw Logan Longmead i’r Unol 
Daleithiau  i  gael  llawdriniaeth.    Dyw 
Logan  ddim  yn  gallu  cerdded  o  gwbl. 
Fel  rhan  o’r  ymgyrch  daeth  Côr  Ysgol 
Gynradd  Gartholwg  i’r  Eglwys  yn 
Nhonyrefail  i  gymryd  rhan  mewn 
cyngerdd a drefnwyd gan Gôr Merched 
Tonyrefail.    Cafwyd  adloniant  ar  y 
delyn  gan  Eleri  Roberts  sy’n  ddisgybl 
yn  Rhydfelen  a  Gwynfor  Dafydd  sy’n 
ddisgybl yn Llanhari.

Dysgwyr ym Mhortmeirion (tudalen 2) 

Jen, Elenid a Nia y tu allan i swyddfa 
Dolen Cymru yn Maseru 

Elenid, Silas a’i dad, a Jen 

Mampe, Jen, 
Mampoi a Nia – 

ffrindiau 
mynwesol Y Parch Fusi; un o fechgyn disglair 

ysgol uwchradd Likuena a’r 
prifathro, Thabo 

Y gweinidog ifanc ychydig cyn 
ei seremoni ordeinio 

Y Treacles ­ Malcolm, Stuart, Roger, Lyn a Mike (tudalen 6) 

Criw ieuenctid 
Menter Iaith 

Lesotho

Menter Iaith Rhondda Cynon Taf 
Llawr Cyntaf, 9 Y Stryd Fawr, 

Pontypridd. CF37 1QJ 
01443 407570 

www.menteriaith.org 

CYNLLUN GOFAL GARTH OLWG 
Bydd Cynllun Chwarae yng Ngarth Olwg o 
19  Gorffennaf  i  13  Awst,  9yb—5yp.  Mae 
angen bwcio lle drwy  ffonio 01443 407570. 
(Gweler y poster ar dudalen 4) 

CYNLLUN  CHWARAE  HAF  RHYD  Y 
WAUN 
Yn  ogystal  â’r  cynllun  gofal  yng  Ngarth 
Olwg bydd hefyd cynllun chwarae agored yn 
cael  ei  chynnal yn Ysgol Uwchradd Rhyd y 
Waun  i  blant  rhwng  5  ag  11  oed.    Bydd  y 
cynllun yn cychwyn Ddydd Llun Gorffennaf 
17eg  ac  yn  para  tan  ddydd  Gwener  Awst 
13eg, ac ar agor i bawb yn rhad ac am ddim 
rhwng 10.00 a 12.00. 

PICNIC Y TEDIS 
Bydd cynrychiolaeth gref Cymraeg yn ystod 
Picnic  y  Tedi’s  ym  Mharc  Ynysangharad, 
Pontypridd  eleni  gyda  Menter  Iaith  yn 
cyflwyno sesiynau storiâu, a pherfformiadau 
gan  Heini  a  Martyn  Geraint  yn  ystod  y 
digwyddiad.  Y  dyddiad  ar  gyfer  eich 
dyddiaduron  :  Dydd  Iau,  Gorffennaf  1af 
rhwng 10.00y.b a 2.30 y.p. 

GWEITHWYR  IEUENCTID  YR 
YSGOLION UWCHRADD 
Mae  gweithwyr  ieuenctid  y  Fenter  bellach 
wedi’u  sefydlu  yn  ysgolion  uwchradd Rhyd 
y Waun, Llanhari a’r Cymer a’u swyddi yw 
creu  a  darparu  amrywiaeth  eang  o 
weithgareddau  Cymraeg  i  ddisgyblion  yr 
ysgolion  hynny.  Bellach  mae  dwy  orsaf 
radio  wedi’u  sefydlu  yn  ysgolion  Rhyd  y 
Waun  a’r  Cymer  ac  mae’r  disgyblion  wedi 
medru  mwynhau  llwythi  o  weithgareddau 
amrywiol o greu gemwaith i ddrymio.   Mae 
nifer  o  dripiau  wedi’u  trefnu  yn  ymweld  â 
gŵyl  y Gaeaf  yng Nghaerdydd,  a  chanolfan 
ddringo  Boulders.  Mae’r  tîm  wrthi’n  creu 
gweithgareddau  rhad  ac  am  ddim  ar  gyfer 
disgyblion  yn  ystod  yr  Haf,  felly  os  ydych 
chi’n  ddisgybl  yn  unrhyw  un  o’r  ysgolion 
uchod,  yna  cysylltwch  yn  syth  â’ch 
gweithiwr chi: 
Rhyd  y  Waun  –  Nicola  Evans  /  Gwyn 
Edwards 07500 878285 
Llanhari  –  Kayleigh  Cowles  07917 
270301  kayleigh@menteriaith.org 
Y  Cymer  –  Craig  Howells  07971 
270071  craig@menteriaith.org 
Wrth  reswm,  y  ffordd  gorau  i  gysylltu  yw 
wyneb yn wyneb, yn yr ysgol. 

Hwyl dros yr Haf 
Os  ydych  chi’n  edrych  ymlaen  at  wyliau’r 
Haf  yn  barod  ac  yn  chwilio  am  bethau  i 
wneud  dros  yr  Haf  gyda’r  teulu,  dewch  i 
fwynhau gyda chriw Menter Iaith! 
Os  ydych  chi’n  mwynhau’r  awyr  iach  ac 

yn joio bod allan yn yr awyr agored beth am 
ddod ar daith natur o gwmpas Parc Gwledig 
Cwm  Dâr…tybed  pa  fath  o  blanhigion  a 
bywyd  gwyllt  allwch  chi  ddod  o  hyd  iddyn 
nhw yn y Parc? Neu beth am ymuno â ni ar 
daith  beic  o  amgylch  y  parc.  Peidiwch  â 
phoeni os oes gennych chi ddim beic, allwch 
logi beic yn rhad ar y diwrnod. 
Beth  am  ddod  â’r  teulu  cyfan  am  bicnic  i 

gae  chwarae  Ysgol  Gartholwg?  Am 
ddiwrnod  o  hwyl  a  sbri,  ac  amrywiaeth  o 
gemau yn addas ar gyfer pawb!    Am fwy o 
wybodaeth  cysylltwch  â Catrin Reynolds  ar 
07500 878 289/01443 407570 
Ebost: catrinreynolds@menteriaith.org 

Cofiwch mynd  i wefan Menter  Iaith  i weld 
beth  arall  sydd  yn  digwydd  yn  eich  ardal! 
www.menteriaith.org 

Ymweliad â 
Lesotho 

Rai  blynyddoedd  yn  ôl  daeth  Mr.Gwenallt 
Rees  i  siarad  yn  eglwys  y  Tabernacl,  Efail 
Isaf am ymdrech arloesol  Tabernacl, eglwys 
y Bedyddwyr, Caerdydd i godi clinig yn sgil 
ymweliad â’r eglwys  yn Lesotho sydd wedi 
gefeillio  gyda’r  Tabernacl,  Caerdydd  trwy 
Dolen Cymru Lesotho. 
Fe wnaethom ni benderfynu  ffurfio “Grŵp 

Lesotho” yn y Tabernacl Efail Isaf ac ymuno 
â  Dolen  Cymru  fel  capel;  trwy  Gwenallt 
llwyddwyd  i  efeillio  gydag  eglwys 
brotestanaidd  yr  LEC    yn  Mohale’s  Hoek, 
tref o  ryw 7000 o bobl  i’r de  i’r brifddinas, 
Maseru. 
Roedd  yn  anodd  iawn    cyfathrebu  ar  y 

dechrau ond pan gafwyd e­bost  yn  swyddfa 
gwaith  un  o  swyddogion  yr  eglwys  rhyw 
flwyddyn  yn  ôl,  datblygodd  y  berthynas  yn 
gyflym,  ac  ym  mis  Mawrth  2010  aeth  tair 
ohonom o’r Tabernacl, Efail  Isaf – Nia,  Jen 
ac Elenid – draw i Lesotho. Cawsom groeso 
twymgalon ac ar ben popeth, fe gyrhaeddom 
ni  ar  benwythnos  ordeinio  merch  ifanc  yn 
weinidog  mewn  pentref  bychan  yn  y 
mynyddoedd uwchlaw Mohale’s Hoek. 
Mae  Lesotho  yn  wlad  fynyddig  (“The 

Kingdom  in  the  skies”  yw  un  enw  arni)  ac 
roedd  y  golygfeydd  yn  ffantastig.  Roedd 
eglwysi’r  ardal  i  gyd  yn  cymryd  rhan  ac 
roedd  cael  bod  yn  rhan  o’r  dathliadau  awyr 
agored  yn  fraint  fawr  i  ni    ac  yn  brofiad 
unigryw  ­  canu  a dawnsio  a  rhialtwch ar y 
Sadwrn  gyda’r  gwahanol  gymdeithasau  yn 
cyflwyno  anrhegion  i’r  gweinidog  newydd, 
ac yna sobrwydd a difrifoldeb y gwasanaeth 
ordeinio ar y Sul gyda’r gweinidog ifanc yn 
gorfod sefyll ar ei phen ei hunan o flaen torf 
o dros 700 i gyhoeddi   pam yr oedd am fod 
yn  weinidog,  beth  oedd  wedi  ei  hysgogi  i 
ddilyn  y  llwybr  yma,  a  beth  oedd  ei 
gweledigaeth.  Ynghanol  y  canu  afieithus,  y 
dawnsio a’r bwrlwm, roedd atgofion plentyn 
yn  dod  i’m  cof  o  gymanfaoedd  cefn  gwlad 
Cymru  slawer dydd – darllen sol­ffa oedd y 
cantorion    a  diddorol  oedd  eu  clywed  yn 
canu  tôn“Draw  draw  yn  China”,  ond  dwi’n 
siwr  bod ystyr y geiriau yn yr  iaith Sesotho 
dipyn  yn  wahanol  i’r  rhai  hen­ffasiwn 
Cymraeg! Rhywbeth arall oedd yn fy atgoffa 
o ddigwyddiadau capel ‘slawer dydd oedd y 
byrddau hir wedi  eu gosod allan yn  y  capel 
a’r gwragedd wrthi yn galed yn paratoi bwyd 
i bawb. Roedd yn braf teimlo ein bod yn cael 
ein  derbyn  mor  gynnes  i’w  plith.  Fe  fuom 
hyd yn oed yn helpu i glirio lan ar y diwedd! 
Ein  bwriad  wrth  deithio  i Mohale’s  Hoek 

oedd  gweld  sut  y  gallem  ni,  fel  eglwys, 
helpu’r  tlawd  a’r  amddifad  yn  y  wlad  a 
gwelsom  fod  eglwys  LEC  Mohale’s  Hoek 
eisoes  yn  ymateb  i’r  gofyn  mawr  yn  ôl  eu 
gallu. Mae’r gynulleidfa yn talu am ddarparu 
bwyd  bob  nos  i  90  o  blant  amddifad 
oherwydd AIDS  sydd  naill  ai  yn  byw  ar  eu 
pennau  eu  hunain  neu  gyda  pherthnasau. 
Roedd  un  cwpwl  o’r  eglwys  (Elizabeth  a 
John) yn agor eu cartref bob nos i 45 o blant 
gael  eu  bwydo  a  gwraig  oedrannus  yn 
cydweithio  â  chyfeilles  o’r  eglwys 
Anglicanaidd  i  groesawu  45  mewn  ardal 
arall o’r dref. 

Mae’r  eglwys  yn  rhoi  dillad  i’r  plant  a 
throsglwyddwyd  y  dillad  a  gasglwyd  yn 
Efail Isaf iddyn nhw. Mae’r eglwys hefyd yn 
gofalu  am  iwnifform  ysgol  i’r  plant 
amddifad  sy’n mynychu’r Ysgol Uwchradd. 
Mae  llawer  o’r  plant  yn  byw  gyda 
pherthnasau sy’n rhy dlawd i ofalu am eu hol 
yn iawn a rhai o’r rhai hŷn yn byw ar eu pen 
eu  hunain.  Roedd  gweld  y  plant  yn  rhedeg 
adre yn droednoeth mewn dillad  tenau  trwy 
law trwm storm o fellt a tharanau yn gwneud 
i ni sylweddoli maint y galw am gymorth. 
Mae  lle  i  wella  ar  faeth  y  bwyd  y  mae’r 

eglwys  yn  gallu  ei  roi  i’r  plant  a  lle  i 
ymestyn  y  ddarpariaeth,  a  gobeithio  y 
medrwn ni fel eglwys ymateb  i’r galw yma. 
Dywedodd  prifathro  Ysgol  Uwchradd  yr 
LEC  yn Mohale’s  Hoek  bod  ganddo  181  o 
blant  amddifad  yn  yr  ysgol  allan  o  ychydig 
dros 1000 o ddisgyblion – h.y.bron 20% ­ a 
llawer  ohonyn  nhw  yn  gorfod  bod  yn 
benteulu  yn  gofalu  am  frodyr  a  chwiorydd 
llai. Fydd e byth  yn  troi plentyn amddifad  i 
ffwrdd  a  dywedwyd  wrthym  gan  eraill  bod 
yr  ysgol  yn  cael  ei  hadnabod  fel  “ysgol  y 
plant amddifad”. Cyflwynodd y prifathro ni i 
un  bachgen  ifanc  amddifad  a  oedd  newydd 
ddod  yn  ail  yn  Lesotho  gyfan  mewn 
cystadleuaeth  ddadlau  –  ond  doedd  e  ddim 
yn  siwr  os  gallai  fforddio mynd  i  Brifysgol 
hyd yn oed petai yn ennill ysgoloriaeth oddi 
wrth  y  Llywodraeth  gan  y  byddai  ‘n  rhaid 
iddo  ddod  o  hyd  i  arian  am  fwyd  a  dillad. 
Yma  eto  mae  lle  i  ni  fel  eglwys  efallai  i 
ystyried  estyn  llaw i helpu’r plant amddifad 
disglair hyn i fynd ymlaen â’u haddysg. 
Yr  oedd  arweinwyr  yr  eglwys  yn  bobl 

arbennig iawn a’n hysbrydolodd yn fawr – y 
gweinidog,  y  Parchg.  Fusi  Sekulisa,  Ntate 
Silas  (gŵr  yr  e­bost),  Ntate  Thabo,  y 
prifathro  a  dwy  wraig  annwyl  iawn,  llawn 
sbort,  ‘Me  Mampoi  a  ‘Me  Mampe,  un  yn 
Ysgrifennydd  a’r  llall  yn  Drysorydd  yr 
eglwys a’r ofalaeth – a hyn ar ben eu gwaith, 
Mampoi fel athrawes i blant dan anfantais a 
Mampe  ar  staff  yr  elusen  Trust  for  Africa. 
Daethom  i  gyd  yn  ffrindiau  pennaf  ac  y 
maen  nhw  yn  eiddgar  iawn  i  ddatblygu’r 
ddolen  rhwng ein   dwy  eglwys  ac  yr  ydym 
ninnau  hefyd  yn  edrych  ymlaen  yn  frwd  i 
gydweithio  gyda  nhw  dros  y  blynyddoedd  i 
ddod. 

Elenid Jones

Gohebydd Lleol: 
Nia Williams 
029 20890979 

Croeso cynnes i’r Creigiau … 
… Elin Haf, Marc  ac Efa Fflur Evans. Daw 
Elin o Henllan, Dinbych yn enedigol a Marc 
o  Lambed.  Athrawon  yw’r  ddau  –  Elin  yn 
dysgu  Hanes  yn  ysgol  Glantaf  a  Marc  yn 
bennaeth  Bioleg  yn  ysgol  Plasmawr.  Dim 
ond  deunaw mis  yw  Efa  Fflur  ac  mae’r  tri 
ohonynt  wrth  eu  boddau  yn  eu  cartref 
newydd ym Maes Cadwgan. 

Dyweddio 
Llongyfarchiadau mawr i Dr Nerys Lewis  a 
Ben  Tullis  ar  eu  dyweddïad  yn 
ddiweddar.  Dylid  yn  wir  gwneud  ffilm  o 
hanes  Nerys  a  Ben!  Cyfarfu’r  ddau  tra’n 
gweithio  yn  yr  Antarctig.  Nerys  yno  yn 
gweithio  fel  meddyg  a  Ben  a’i  arbenigedd 
ym myd Tech. Gwyb. Daw Ben  o Hastings 
yn  wreiddiol  ac  ers  blwyddyn  mae  e  wedi 
bod  yn  dysgu  Cymraeg.  Roedd  e’n 
benderfynol  o  ofyn  i  Nerys  i’w  briodi  yn 
Gymraeg. Felly ar ddydd Gwener y Groglith, 
i  lawr  ar  Fro  Gŵyr  dyma  Ben  yn  gofyn  i 
Nerys  ‘Wnei  di  fy  mhriodi  i?’  atebodd 
hithau  ‘Gwnaf!’.  Ond  daeth  siom  i  wyneb 
Ben  gan  feddwl  ei  fod  yn  clywed  y  gair 
‘NA’  o  fewn  yr  ymateb  ac  yntau’n  cael  ei 
wrthod.  Yn  anffodus  doedd  e  ddim  wedi 
cyrraedd  yr  Uned  oedd  yn  cyflwyno 
ymatebion cryno amser dyfodol y  ferf! Ond 
buan  y  deallodd!  Efallai  nad  oedd  wedi 
‘cyrraedd’  yr  Uned  berthnasol  –  ond 
gwnaeth  Ben  yn  wych  ar  ôl  blwyddyn  o 
ddysgu Cymraeg  i  gyrraedd rownd derfynol 
Dysgwr  y  Flwyddyn  Eisteddfod 
Genedlaethol  Glyn  Ebwy.  Un  o’i 
ddiddordebau  eraill  yw  hoci  ‘uni­cycle’  ac 
am  gyfnod  ef  oedd  pencampwr  cyflymdra 
Prydain!  Llongyfarchiadau  eich  dau  a  phob 
hapusrwydd. 

Y Treacles 
Cynhaliwyd  noson  ddifyr  iawn  yn  y 
Dynevor  Arms,  Groesfaen  yn  ddiweddar. 
Roedd Paul a Pauline wedi trefnu’r achlysur 
i godi arian i  ‘Clic Sargant’ – elusen i helpu 
plant  sy’n  dioddef  o  gancr.  Grŵp  ‘Y 
Treacles’  oedd  yn  gyfrifol  am  yr  adloniant. 
Sefydlwyd  y  grŵp,  sef  Malcolm  Charnley, 
Roger Jones, Stuart Brown, Mike Macdonald 
a  Lynn  Thomas,  oes  bell  yn  ôl  i  ganu 
caneuon  y  Beatles  ond  erbyn  hyn  maent 
wedi  ehangu  cryn  dipyn  ar  eu  repertoire  ac 
yn barod i gynnal noson i godi arian at achos 
da  neu  er  difyrrwch.  Roedd  y  cyfanswm  a 
godwyd  ar  ddiwedd  y  noson  dros  £1,100. 
Diolch  am  bob  cefnogaeth  i  sicrhau 
llwyddiant  y  fenter  er  budd  elusen 
haeddiannol  iawn.  Bydd  ‘Y  Treacles’  yn 
cynnal noson  i  godi  arian  i Eisteddfod Glyn 
Ebwy  yng  nghartref  Siân  Dowling  yn 
Llysfaen ar nos Sadwrn y 10fed o Orffennaf 
–  tocynnau  £10  fydd  yn  cynnwys  caws  a 
gwin.  Am  ragor  o  wybodaeth  cysyllter  â 
02920 890570. 

Dyma stori Sophie ... 
(O dudalen 1) 

Un swil oedd Sophie Gibbs pan ddechreuodd 
hi ysgol feithrin Creigiau gyda Mrs Jones 22 
o  flynyddoedd  yn ôl. Un y byddai’n dianc i 
guddio  tu  ôl  i  gotiau  yr  ystafell  gotiau. 
“Rwy’n cofio ar un adeg, doedd dim digon o 
hyder  gyda  fi  hyd  yn  oed  i  ganu  cloch  y 
gwasanaeth”.  Diolch i gefnogaeth ffrindiau, 
mi  ddatblygodd  hyder  Sophie  tra  ‘i  bod  yn 
Ysgol Gynradd Creigiau,  a mwynheuodd  hi 
wyth  mlynedd  yn  yr  adran  Gymraeg  yn 
ymuno  yn  y  gwersi  a’r  gweithgareddau 
hamdden  fel  chwarae’r recorder,  ffliwt,  pêl­ 
rwyd a chyflwyniadau dramatig.  Cystadlodd 
Sophie  yn  yr  Eisteddfodau  Ysgol 
(“Collwyn”)  a  hefyd  yn  yr  Eisteddfodau 
rhanbarthol  a  chenedlaethol  fel  rhan  o 
gyflwyniadau dramatig. 
Aeth  Sophie  ymlaen  i  Ysgol  Gyfun 

Llanhari  i  astudio  Hanes,  Saesneg  a 
Chymdeithaseg  fel  lefel  A.  Ei  hoff  bwnc 
oedd  Cymdeithaseg  gan  fod  diddordeb 
ganddi mewn pobol, y gymdeithas a sut mae 
cefndiroedd  yn  effeithio  ar  ddyfodol 
unigolion. 
Yn  ansicr  o  ba  gyfeiriad  i  droi  ar  ôl  iddi 

adael  yr  ysgol,  penderfynodd  Sophie  (ar  ôl 
gwaith  ymchwil  mewn  i  brosbectysau 
gwahanol  brifysgolion)  ar  radd  mewn 
Cysylltiadau  Cyhoeddus  a  Chyfathrebu  yn 
Southampton, ac ar ôl tair blynedd o astudio, 
mi  raddiodd  Sophie  gyda  2:1  Hons. 
Rheswm  Sophie  am  ddewis  y  pwnc  yma 
oedd  bod  y  pwnc  yn  cynnwys  nifer  fawr  o 
sgiliau  defnyddiol  i  unrhyw  yrfa  ­ 
cyfathrebu,  marchnata,  cyflwyno  a 
hysbysebu i enwi rhai. 
Mae Sophie fel nifer o ferched eraill wedi 

hoffi  dillad,  colur,  cylchgronau  a’r  byd 
cyfryngau  eriod! Mae  modelu  wedi  bod  yn 
ddiddordeb  i  Sophie  ers  iddi  fodeli  teils  i 
B&Q  fel  plentyn  ifanc.  Tra  yn  y  brifysgol, 
enillodd  Sophie  wobr  o  ffotoshwt  yn 
Llundain gyda thîm proffesiynol ac artistiaid 
colur,  gwallt  a  ffotograffwyr.  Dyma’r  blas 
cyntaf  o’r  hwyl  oedd  ar  gael  ac  mi 
ddatblygodd  i  mewn  i  basiwn. Mae  Sophie 
ers  hynny  wedi  cymryd  rhan  mewn  sioeau 
ffasiwn;  wedi  mwynhau  LFW  (London 
Fashion Week End),  ac wedi  eistedd mewn 
ar  seminar  gyda’r  cynllunydd  enwog 
Matthew Williamson. 
Cofrestrodd  Sophie  ei  hun  yn  Miss 

Universe  GB  2010  nôl  yn  Rhagfyr  2009. 
Daeth  llythyr  trwy’r  post  ym  mis  Ionawr 
oddi  wrth  Miss  Universe  GB  2010  yn 
gwahodd  Sophie  i’r  rownd  derfynol 
ranbarthol.    Ar  ôl  cyfweliad  byr  a  sgwrs 

gyda  threfnwyr  yr  elusen  ‘Joshua 
Foundation’, daeth pecyn trwchus yn y post i 
longyfarch  Sophie  ar  gyrraedd  y  rownd 
derfynol.    “Roeddwn  i   mewn sioc  a methu 
credu’r peth; roedd hyd at fil o ferched wedi 
ymgeisio,  a  fi  oedd  un  o’r  36  cafodd  eu 
dewis.’ 
Rhwng  Ionawr  a  Mai  roedd  holl 

weithgareddau  Sophie  yn  ymwneud  â’r 
gystadleuaeth. Taflodd ei hun i mewn i’r holl 
antur  a  gwneud  cymaint  ag  oedd  yn  bosib. 
Trefnodd daith i fyny Pen y Fan ym Mannau 
Brycheiniog  gyda’i  ffrindiau  i  godi  arian  a 
phobi/gwerthu cacennau i’w theulu, ffrindiau 
a chydweithwyr. £770 oedd y cyfanswm!!! 
Ynghanol  yr  holl  gynnwrf  aeth  Sophie  ar 
‘Wedi 7’ i hybu’r gystadleuaeth. Dyma oedd 
y  tro  cyntaf  i  Sophie  gael  unrhyw  brofiad 
teledu.  Mwynhaodd  Sophie’r  profiad  yn 
fawr iawn. 
Yn  y  misoedd  yn  arwain  lan  at  y 

gystadleuaeth a gymerodd le yn Birmingham 
ar  2  Fai,  treuliodd  Sophie  bob  penwythnos 
yn  chwilio  gyda’i  Mam  a’i  Nain  am 
wisgoedd i’r tair rownd; ffrog fach, ffrog hir 
nos  a  gwisg  nofio. Doedd  Sophie  ddim wir 
yn  edrych  ymlaen  at  y  rownd  gwisg  nofio, 
felly gwnaeth hi ymdrech ymwybodol i yfed 
lot mwy  o  ddŵr,  i  fwyta’n  iachus  a  rhedeg 
(rhywbeth  mae  hi’n  dal  i  wneud  ar  ôl  y 
gystadleuaeth). 
Roedd penwythnos y gystadleuaeth  ei hun 

yn  llawn  o  ymarferion,  lluniau,  anrhegion, 
colur  a  gwallt,  ‘roedd  yr  holl  brofiad  yn 
anhygoel.  Roedd y merched yn hyfryd.’ 
Mwynhaodd  Sophie  bob  eiliad  ac  roedd 

hi’n ddigon hyderus ar lwyfan o flaen 2000 o 
bobol.    “Roedd  y  gerddoriaeth  ‘di  helpu  yn 
fawr gyda chaneuon gwych fel Greatest Day 
gan Take That a One Shot gan JLS.’  Roedd 
ganddi  fwrdd  yn  llawn  o  gefnogwyr  gan 
gynnwys  ei  Mam  a’i  Thad,  nain,  brawd 
David, ei chariad, aelodau arall o’r teulu a tri 
chefnogwr o Team Metalogic a wnaeth dalu 
iddi gymryd rhan yn y gystadleuaeth. Roedd 
ei  chefnogwyr  yn  swnllyd  dros  ben,  ac  yn 
corganu “Sophie, Sophie” wrth iddi ddod ar 
y  llwyfan.  ‘Mi  ofynnodd  rhai  o’r  merched 
arall os taw gyda fi oedd â’r bwrdd swnllyd!’ 
Mae’r ffaith bod ei holl deulu wedi trafaelu’r 
holl  ffordd  i  Birmingham  i’w  chefnogi  hi 
wedi neud y profiad yn un bythgofiadwy. 
Yn  anffodus,  ni  enillodd  Sophie  y 

gystadleuaeth  ond  dydy  hi  ddim  wedi 
digalonni.  Ers  y  penwythnos  hudol  mae 
Sophie  wedi  ymaelodi  gyda  chwmni 
digwyddiadau  sy’n  trefnu  gweinyddesau  i 
ddigwyddiadau  fel  partïon  pen­blwydd 
Simon Cowell. Mae hi hefyd ar  lyfrau Vibe 
PR i wneud pethau tebyg (wythnos diwethaf 
roedd hi’n hyrwyddo Peters Pies!!!). 
“Hoffwn gael mwy o brofiadau ar y teledu 

yn  cyflwyno,  darllen  y  newyddion  neu’r 
tywydd efallai yn y dyfodol.  Mae diddordeb 
mawr  gyda  fi  mewn  pobl.”    Un  peth  sydd 
wedi  cael  effaith mawr ar Sophie yw cwrdd 
â  thair  merch  ifanc  o’r  Joshua  Foundation 
sy’n dioddef o gancr. Mae’n bosib na fydd y 
merched yn byw  i oedran Sophie nawr (25) 
felly  mae  hi’n  teimlo  cyfrifoldeb  mawr  i 
sicrhau  ei  bod  hi’n  profi  cymaint  ag  sy’n 
bosib  yn  ei bywyd  gan  gofio  am  y  rhai  llai 
ffodus  sy’  ddim  wedi  cael  yr  hawl  i  allu 
gwneud yr un peth. 

Merched y Wawr – Cangen y Garth 
Daeth y Parchedig Kevin Davies atom y mis 
hwn i’n dysgu sut i drefnu blodau. Wel – am 
noson  ddifyr! Ac  am  bersonoliaeth hynaws, 
direidus  a  chynnes.  Yn  flodau,  ac  yn 
ddeiliach ac yn offer –  fe drodd y  cyfan  yn 
symffoni  o  harddwch.  Mewn  cwta  awr  fe 
greodd bedwar gosodiad hyfryd – gan rannu 
llawer iawn o ‘dipiau’ bach defnyddiol iawn 
i  ni  sy  am  fentro  gosod.  Aeth  pedair  o’r 
merched  adre  yn  hapus  iawn  wedi  ennill 
gosodiad yr un!  (Lluniau tudalen 16)



gapten  tîm  rygbi 
Ysgolion  Cynradd 
Dwyrain  Cymru  ac 
’roedd  Carl  Blacker 
yn  aelod  o’r  un  tîm. 
’Roedd  Gruff  hefyd 
yn  gapten  tîm  rygbi 
y s g o l i o n   a r d a l 
Pontypridd  enillodd 
‘Y  Plât’  yn  erbyn  tîm 
Ysgolion  Llanelli.  Fel 
ysgol  ’rydym yn  falch 
iawn  ohono,  a  Carl, 
Iwan  Cavil  a  Jac 
Smith oedd yn y tîm; a 
Nye Walker a Dafydd Lloyd  oedd  yn  y 
garfan.   Collodd  tîm yr ysgol gêm agos 
iawn yn  erbyn  tîm Ysgol Heol  y Celyn 
14­12. 
Bu  Jac  Jenkins  yn  cymryd  rhan  yng 

nghystadleuaeth  tenis  bwrdd  “Euro 
Kids”  yn Trieste  yn Yr Eidal  yn  erbyn 
pedwar deg pedwar cystadleuydd o bob 
rhan o Ewrop; a bu Jac a gweddill tîm yr 
ysgol  ­ Carys Durham, Carl Blacker ac 
Ioan  Payne  mewn  twrnament  tenis 
bwrdd  yng  Ngerddi  Soffia  yng 
Nghaerdydd. Dyma’r tro cyntaf i Carys, 
Carl  ac  Ioan  gystadlu  a  daeth  y  tîm  yn 
bedwerydd.  Bu Ioan hefyd yn chwarae i 
dîm  pêl­droed  Rhondda  Cynon  Taf  o 
dan 11 yn rownd gynderfynol Cynghrair 
Siroedd Cymru. 
Daeth Evie Hill yn ail, yn drydydd ac 

yn  bedwerydd  wrth  farchogaeth  ei 
cheffyl  ‘Rolo’  yng  nghystadleuaeth 
“Sunnybank”  yn 
Rhydri. 
Enillodd  Dylan 

Jones  gystadleuaeth 
ym   Mh en camp ­ 
w r i a e t h a u 
Rhyngwladol  “Tang 
Soo  Do”  (math  o 
grefft  ymladd  – 
“martial  art”)  yng 
Nghaerdydd. 
Llongyfarchiadau 

iddyn nhw i gyd. 

GILFACH GOCH 
Gohebydd Lleol: 
Betsi Griffiths 

GENEDIGAETH 
Croeso  i  Esmay  Rese  Walters  ganed  i 
Gareth  a  Lindsey  Walters  ar  Mawrth 
29ain.  Mae  Gareth  a  Lindsey  wedi 
ymgartrefu  yn  Llewelyn's  View  erbyn 
hyn.  Mae  Dawn  (Ysgol  Llanhari)  a 
Brian Walters  (Mam­gu  a  Thad­cu)  yn 
hynod  o  falch  ohoni.  Mae  Lindsey  yn 
dysgu  yn Ysgol Bryncelynnog  ac mae'r 
disgyblion yn gweld ei heisiau yn barod 
ond  bydd  rhaid  iddynt  aros  tan  Fis 
Medi.  Mae  Gareth  yn  gweithio  fel 
Swyddog Datblygu Chwaraeon i'r Anabl 
ym Mhenybont. 

CYMDEITHAS HANES 
Daeth  Mr  Walter  Jones  i'r  cyfarfod 
diwethaf  i  siarad  am  hen  ffermydd  yr 
ardal. Mae rhai o'r ffermdai yn hen iawn 
yn  dyddio  nôl  i'r  16  a'r  17eg  ganrif  ac 
mae Cadw wedi gwneud astudiaeth o rai 
ohonynt. 

CWMNI DRAMA 
Mae  llawer  yn  flin  iawn  i  glywed  bod 
Cwmni  Drama  Gilfach  wedi  dod  i  ben 
wedi  dros  80  mlynedd.  Dechreuodd  y 
cwmni  yng  Nghapel  Bryn  Seion  cyn 
dod  yn  gwmni  Drama  Gilfach  Goch. 
Daeth  athrawes  ifanc  i'r  cwm  o  Gwm 
Tawe  ac  ymunodd  â'r Cwmni Drama  a 
daeth Rachel Thomas yn actores enwog. 
Roedd y cwmni yn ennill gwobrau yn y 
Gŵyliau  Drama  oedd  yn  boblogaidd 
iawn.  Cofir  yn  arbennig  am  eu 
haddasiad  yn  1989  o  nofel  Richard 
Llewelyn 'How Green Was My Valley' a 
seiliwyd ar Gilfach Goch  . Mae oriau a 
gofynion  gwaith  wedi  gwneud  hi'n 
anodd  i'r  aelodau  fynd  i  ymarferion  ar 
hyn  o  bryd  felly  penderfynwyd  nad 
oedd  modd  mynd  ymlaen.  Cynhaliwyd 
Cinio Ffarwel yn ddiweddar. 

LLONGYFARCHIADAU 
Llongyfarchiadau  i  ferched  y  dosbarth 
Gwnïo  a  Chrefftau  a  gododd  £1,600  i 
Ysbyty  Felindre  drwy  weu  cywion  a 
rhoi  ŵy  Pasg  ynddynt  a'u  gwerthu. 
Diolch  yn  arbennig  i'r  cyfeillion  a  fu 
mor barod i fynd ati i werthu. Hebddynt 
ni  fyddai'r  dosbarth  wedi  gallu  codi 
cymaint  o  arian  a  diolch  yn  fawr  i'r 
prynwyr am brynu. 

PENCAMPWYR Y GYNGHRAIR 
Coronwyd Clwb Rygbi Gilfach Goch yn 
Bencampwyr Gynghrair  2 Dwyrain nos 
Wener  Mai  7fed  wrth  iddynt  gael 
buddugoliaeth  dros  Dreorci  ar  Barc  yr 

Oval  yn Nhreorci. Mae  dilynwyr  y  tîm 
wedi bod  yn  ffyddlon yn ystod y  tymor 
llwyddiannus  yma  ac  roedd  nos Wener 
heb  eithriad  gyda  chefnogwyr  Gilfach 
yna  yn  eu  dwsinau.  Sgoriodd Gilfach  5 
cais  i  sicrhau  y  5  pwynt  oedd  angen 
arnynt  i  ennill  y  bencampwriaeth  gyda 
dwy gêm yn weddill. Fe fydd bywyd yn 
y Gynghrair gyntaf y flwyddyn nesaf yn 
sialens  i'r  chwaraewyr  a'r  tîm hyfforddi 
ond mae'n anrhydedd mawr iddynt gael 
y  cyfle.  Pentref  mor  fach  yn  erbyn  yr 
enwau mawr. Yn anffodus bu'n rhaid i'r 
maswr a  seren  y  gêm  i Gilfach, Gareth 
Walters dreulio'r penwythnos yn Ysbyty 
Treforys gydag anaf i'w law oedd angen 
llawdriniaeth,  ond  siŵr  o  fod  fe  gaiff  e 
gyfle  arall  i  ddathlu  gyda'r  tîm. 
Llongyfarchiadau  i'r  bechgyn  ac 
ymlaciwch  ar  ôl  y  tymor  caletaf  a'r 
mwyaf  llwyddiannus  erioed  yn  hanes  y 
clwb  a  dymuniadau  gorau  ar  gyfer  y 
tymor nesaf. 

Mae’r hanner  tymor  diwethaf wedi  bod 
yn  gyfnod  prysur  i’r  plant  yn  yr  ysgol 
a’r tu allan i’r ysgol. 

Thema’r Indiaid Cochion 
Treuliodd y plant yn nosbarthiadau 1 a 2 
wythnos  yn  gweithio  ar  thema  Yr 
Indiaid  Americanaidd  Brodorol  neu’r 
Indiaid Cochion a bu’r plant – a’r staff – 
yn gwisgo  fel  yr  Indiaid Cochion ac yn 
creu  penwisgoedd  o  blu.  Buon  nhw 
hefyd  yn  adeiladu  ‘wigwams’,  yn  dilyn 
olion  traed  anifeiliaid  gwahanol  ac  yn 
creu olion traed eu hunain. Cawson nhw 
hefyd  gyfle  i  flasu  caws  a  hufen  iâ 
byfflo! 

Teithiau 
Aeth  disgyblion  dosbarthiadau  5,  6  a  7 
ar  daith  i  Erddi  Dyffryn  i  barhau  â’u 
gwaith  ymchwil  i  greaduriaid  a 
ph l anh igion   sy’n   byw  yn   yr 
amgylchfyd. 

Yr Urdd 
Pob hwyl i blant yr ysgol sy’n aelodau o 
Adran  Bro  Taf  fydd  yn  cymryd  rhan 
mewn  amrywiaeth  o  gystadlaethau  yn 
Eisteddfod  Genedlaethol  Yr  Urdd  yn 
Llanerchaeron. 

Chwaraeon 
Mae  nifer  o  blant  wedi  rhagori  mewn 
cystadlaethau yn yr ysgol a’r tu allan i’r 
ysgol.  Cafodd Gruff Lloyd ei ddewis yn 

YSGOL GYNRADD 
GYMRAEG 

EVAN JAMES 

Gruff Lloyd 
capten tîm 

rygbi Ysgolion 
Cynradd 
Dwyrain 
Cymru 

Dylan Jones 
Pencampwr 
Rhyngwladol 
"Tang Soo Do" 

2010 

Chwech o fechgyn Ysgol Evan James sydd 
yn nhîm rygbi Ysgolion ardal Pontypridd ­ 
Iwan Cavil, Carl Blacker, Nye Walker, Gruff 
Lloyd (Y Capten), Dafydd Lloyd a Jac Smith

www.mentercaerdydd.org 
029 20 689 888 

Cwis Cymraeg 
Bydd  cwis  Cymraeg  nesaf  y  Fenter  yn 
cael  ei  gynnal Nos  Sul, Mehefin  27ain 
yn y Mochyn Du am 8yh.  £1 y person. 

Cyrsiau Un­Dydd 

Cafwyd  diwrnod  llwyddiannus  iawn  ar 
ddydd  Sadwrn ,   8fed  Mai   ym 
Mhlasmawr lle trefnwyd nifer o gyrsiau 
un­dydd  gan  y  Fenter  gyda  chymorth 
Cyngor  Caerdydd  ar  gyfer  oedolion  y 
ddinas.  Roedd  pob  cwrs  yn  llawn  a 
phawb wedi mwynhau. Ein bwriad fydd 
trefnu  cyrsiau  undydd  eraill  ddiwedd 
mis Tachwedd 2010. 

Syrffio i Oedolion 
Ddydd  Sadwrn,  10  Gorffenaf  bydd 
diwrnod  o  syrffio  yn  y Gwyr.  Pris  £40 
yn cynnwys bws, hyfforddiant, wetsuit a 
bwrdd syrffio. Ffoniwch 029 20689888. 

Tafwyl   12 – 21 Mehefin 2010 

Dewch i ymuno yn y gweithgareddau: 

Ffair Tafwyl yn y Mochyn Du 
Noson Gomedi yng Nghlwb y Diwc 
Gig Ail Symudiad yn y Fuwch Goch 
Miri Meithrin gyda Sali Mali – Y Parc, 

Grangetown 
Gig Ieuenctid yng Nghlwb Ifor Bach 

Gwyl Feithrin yng Nghanolfan Hamdden 
Cogan 

Helfa Drysor Hanesyddol yn Mharc Cathays 
Gŵyl Ifan 

Bore Coffi i Ddysgwyr yn y Mochyn Du 
Cystadleuaeth Golff i Barau yn Llanisien 

www.tafwyl.org 

Mae  Merched  y  Garth  am  gefnogi 
Eisteddfod  Blaenau  Gwent  a  Blaenau'r 
Cymoedd  yng  Nglyn  Ebwy  eleni  drwy 
gystadlu  yn  y  gystadleuaeth  Côr  Cerdd 
Dant  dan  arweiniaid  Gavin  Ashcroft. 
Tua deg ar hugain o aelodau sydd yn y 

côr ar hyn o bryd ond hoffai Gavin gael 
llawer  mwy  i  lenwi'r  llwyfan  a  rhoi 
stamp  yr  ardal  ar  yr  Eisteddfod. 
Dyma wahoddiad  felly  i unrhyw un a 

fyddai â diddordeb i fod yn rhan o gôr ar 
gyfer  Eisteddfod  Genedlaethol  eleni  i 
ymuno  neu  ailymuno â Gavin  a'r  Côr  i 
gystadlu. 
Cynhelir yr ymarferion yn Nhabernacl 

Efail Isaf ar nos Lun am 7.30. Am ragor 
o  fanylion cysylltwch ag Eleri ar 01443 
208211  eleriproberts@hotmail.com neu 
B e t h a n  0 1 4 4 3   4 0 7 1 0 3   n e u 
BethanCaffrey@hotmail.co.uk 

Merched y Garth

EFAIL ISAF 
Gohebydd Lleol: 
Loreen Williams 

Pennaeth Newydd 
Llongyfarchiadau  i  Hefin  Gruffudd, 
Nantcelyn,  ar  ei  benodiad  yn  Brifathro 
Ysgol Gynradd Garth Olwg. Mae Hefin 
yn  enedigol  o  Ddolgellau  ac  ar  hyn  o 
bryd  mae’n  brifathro  Ysgol  Gymraeg 
Bronllwyn  yn  Y  Rhondda.  Bydd  yn 
dechrau  ar  ei  swydd  newydd  ym  mis 
Medi. 

Cydymdeimlo 
Estynnwn  ein  cydymdeimlad  diffuant  i 
Rhian  Eyres  a’r  teulu,  a  hithau  wedi 
colli ei mam yn ystod y mis. Roedd Mrs 
Gwennan  Jones  wedi  ymgartrefu  gyda 
Rhian  a’r  teulu  yn  Heol  Iscoed  ers  tro 
gan nad oedd wedi mwynhau iechyd da 
yn   dd iwedda r .   Cynha l iwyd   y 
cynhebrwng  yng  Ngellilydan  ddydd 
Mercher, Mai 19eg. 

Graddio 
Llongyfarchiadau  i  Gethin,  mab  hynaf 
Judith  a  John  Llewelyn  Thomas, 
Nantcelyn  ar  dderbyn  gradd  ag 
a n r h yd e d d   m ewn   Hy f f o r d d i 
Gwyddonol. Dymuniadau gorau hefyd  i 
Gethin a fydd yn priodi ar y 29ain o Fai. 
Cawn yr hanes a llun yn y rhifyn nesaf. 

“D.J. y dydd” 
Ar raglen  foreol Radio Cymru, “Eleri a 
Daf” maent yn cynnig cyfle  i blentyn o 
ysgol gynradd sgwrsio a chyflwyno cân. 
Ar  fore Gwener, Mai  14eg, merch  fach 
o’r  Efail  Isaf,  Branwen  Roberts,  Heol 
Ffrwd Philip, oedd yn cynrychioli Ysgol 
Gymraeg  Garth  Olwg.  Efallai  rhyw 
ddydd bydd Branwen yn gyflwynydd ar 
y  radio  neu’r  teledu.  Da  iawn  ti, 
Branwen. 

Ffordd Osgoi yn derbyn 
dwy Wobr Aur 
Mae’n  debyg  fod  y  cynllun  Ffordd 
Osgoi Pentre’r Eglwys sydd yn bendant 
“wedi  gadael  ei  ôl”  ar  ein  pentref  ni 
wedi derbyn dwy wobr aur gan Gwmni 
Gwobrwyo  Adeiladwyr  o  Lundain. 
Gwobrwywyd  Pennaeth  adeiladu 
Cyngor  Rhondda  Cynon  Taf  a 
Chyfarwyddwr  Cynllunio  Cwmni 
Costain  am  beidio  ag  aflonyddu’n 
ormodol ar y  traffig yn  lleol, ac am fod 
yn  gydymdeimladol  â  bywyd pob  dydd 
trigolion yr ardal. 

Siop ar Werth 
Tipyn  o  sioc  oedd  gweld  arwydd 
uwchben  drws Siop  y Pentre  yn  datgan 

bod  y  busnes  ar werth. Bydd  yn  golled 
mawr  i  ni  yn  y  pentref  i  golli’r 
gwasanaeth  arbennig  a  gynigir  i  ni  gan 
Owen  a  Joanne  Morris.  Ar  nodyn 
personol  mi  fydda  i’n  colli’n  fawr  fy 
sgwrs  yn  iaith  y  “wes,  wes”  (tafodiaith 
Sir Benfro) gydag Owen. 

TABERNACL 
Cydymdeimlo 
Estynnwn  ein  cydymdeimlad  llwyraf  i 
D.J.Davies, Tonyrefail, ar golli ei wraig, 
Joan,  yn  ystod  y  mis.  Cynhaliwyd  yr 
angladd  ym  Methlehem,  Capel  y 
Bedyddwyr, Tonyrefail ac yn Amlosgfa 
Llangrallo ddydd Llun, Mai 24ain. 

Gwella 
Da  deall  bod  Guto  Roberts,  Maes  yr 
Haul, Llantrisant yn gwella ar ôl treulio 
cyfnod yn yr ysbyty. 

Genedigaeth 
Llongyfarchiadau  i  Carwyn  a  Heather 
Lloyd  Jones  ar  enedigaeth  merch  fach, 
Mali. Chwaer fach i Osian. 

Swydd Newydd 
Llongyfarchiadau  i  Dai  Edwards,  Tŷ 
Twyn, Pentre’r Eglwys ar ei benodiad i 
swydd  newydd  yn  Ysgol  Uwchradd 
Prestatyn.  Bydd  yn  dechre  ar  ei  swydd 
newydd  ym mis Medi. Wrth  ymfalchïo 
yn  ei  lwyddiant,  byddwn  yn  eich  colli 
fel  teulu  yn  Y  Tabernacl.  Dymuniadau 
gorau  i  chi, Karen  a’r merched  yn  eich 
cartref newydd. 

Cymorth Cristnogol 
Diolch  i  John  Llewelyn  Thomas  am 
drefnu  y  casgliad  blynyddol  o  ddrws  i 
ddrws  ar  gyfer  Cymorth  Cristnogol. 
Diolch  hefyd  i  bawb  o  drigolion  y 
pentre am ymateb mor barod i’n cais am 
gymorth i anffodusion y trydydd byd. 

Merched y Capel 
Daeth  criw  bach  o’r merched  ynghyd  i 
gael  paned  o  goffi  yng  Nghanolfan 
Arddio Caerffili cyn mynd yn ein blaen 
i ymweld â chapel enwog Y Groeswen. 
Daeth  ein  Gweinidog  i’n  cyfarfod  a’n 
tywys ni o amgylch y capel a’r fynwent. 
Yr eglwys yma yn y Groeswen oedd ein 
mam­eglwys  ni  yn Y Tabernacl. Roedd 
amryw  o  enwogion  yn  gysylltiedig  ag 
eglwys  Y  Groeswen.  Y  gweinidog 
cyntaf oedd yr enwog William Edwards, 
adei ladydd  y  bon t  enwog  ym 
Mhontypridd.  Yma hefyd  bu  Caledfryn 
yn Weinidog.  Roedd  yn  brofiad  hyfryd 
iawn cael ymweld â’r capel ar fore braf 
o Fai. 
Ein  cyfarfod  nesaf  fydd  ymweliad  â 

Thŷ  Dyffryn  fore  Iau,  10fed  o  Fehefin 
am 11 o’r gloch y bore. 

Trefn  yr  Oedfaon  ar  gyfer  Mis 
Mehefin 
Mehefin  6ed  Oedfa  Gymun  o  dan  ofal 
ein Gweinidog 
Mehefin  13eg  Y  Parchedig  Aled 
Edwards 
Mehefin  20fed  Oedfa  Deuluol  Sul  y 
Tadau 
Mehefin 27ain Mr Keith Rowlands 

Ysgol 
Gynradd 
Castellau 
(Lluniau tudalen 13) 

Ymweliadau 
Cafodd  yr  ysgol  gyfan  wledd  ar 
brynhawn dydd Mercher yn gwrando ar 
gerddoriaeth roc a pop. Daeth athrawon 
cerddorol y sir i gyflwyno offerynnau ac 
i  berfformio  o  flaen  y  plant  a  chafodd 
ambell  un gyfle  i  chware’r  drymiau a’r 
gitar. 

Cyswllt ag Uganda 
Roeddem yn ffodus iawn y mis hwn pan 
ddaeth  dau  o  weithwyr  ar  gyfer  elusen 
Pont  i  sôn  am  waith  gwirfoddol  maent 
wedi bod yn ei wneud allan yn Uganda. 
Rydym yn gobeithio y byddwn yn gallu 
sefydlu  cyswllt  rhwng  Ysgol  Castellau 
ac ysgol  yn Uganda yn y dyfodol agos. 
Mwyneuodd  y  disgyblion  ddysgu  am 
fywyd cyferbyniol plant a phobl Uganda 
a chawsant gyfle  i wisgo  rhai o’r dillad 
traddodiadol  ac  i  gael  tro  ar  rai  o 
deganau pren plant Uganda. 

Sialens Cnex 
Fel  rhan  o  brosiect  Menter  a  Busnes 
blwyddyn  5,  daeth  ymwelwyr  EBP  i 
gynllunio  ac  adeiladu  melinau  gwynt 
gyda’r  disgyblion.  Llwyddodd  dwy  o 
ferched  blwyddyn  5  gyrraedd  y  rownd 
derfynol  ym  Mharc  Treftadaeth 
Rhondda. Dymunwn pob hwyl  i Leigh­ 
Anne Mainwaring  a Casey Evans gyda 
gweddill y gystadleuaeth. 

Rygbi a Phêl­droed 
Fel  rhan  o’n  partneriaeth  â  Gleison 
Caerdydd,  cafodd  disgyblion Blwyddyn 
3  brynhawn  arbennig  iawn  yn 
ddiweddar, mewn  Gŵyl  Rygbi  ar  Barc 
yr Arfau, cartref Clwb Rygbi Caerdydd. 

Chwaraeodd  dau  dîm  pêl­droed  yn 
erbyn ysgol Llwyncrwn. Gwelwyd dwy 
gêm  wahanol  iawn,  gydag  un  tîm  dan 
arweiniad y capten Huw Ward yn ennill 
7­2. Y sgorwyr oedd Daniel O' Dell (2), 
Adam  Stanton  (2),  Ethan  Vaughan, 
Corey  Thomas  a  Daniel  John.  Er  i 
Connor  Purnell  sgorio  yn  y  gêm  arall, 
colli bu’r hanes.

Y Gymraeg bob tro 
Ydych  chi  eisiau  i’r  cyngor 
gyfathrebu  â  chi  fel  unigolyn,  naill 
ai drwy lythyr neu dros y ffôn, trwy 
gyfrwng y Gymraeg? 
Os  felly,  ffoniwch,  anfonwch 

lythyr  neu  neges  ebost  yn  nodi’ch 
manylion 
Uned Gwasanaethau Cymraeg 

Tŷ Trevithick   Abercynon 
Aberpennar CF45 4UQ . 01443 

744033 
Caroline.m.mortimer@ 

rhondda­cynon­taf.gov.uk 

COR
NE L 

y 

P la
nt 

LLANTRISANT 
GROESFAEN 

MEISGYN 
Gohebydd y Mis: 

Allan James 

O Estonia i Abertawe 
Llongyfarchiadau  gwresog  i  Richard 
Caddell,  Clos  Hereford,  Penygawsi, 
Llantrisant  ar  ennill  gradd  PhD  yn  y 
Gyfraith  o  Brifysgol  Caerdydd.  Fe’i 
ganed  yng  Nghanolbarth  Lloegr  a 
derbyn  ei  addysg  uwchradd  yn  Ysgol 
Gyfun   Y  Pant.  Bu’n  fyfyr iwr 
llwyddiannus  ers  tro  byd  gan  ennill 
gradd  gychwynnol  ac  uwch  LLM 
(Cyfraith Masnachol)  yng  Nghaerdydd. 
Wedi  cyfnodau  yn  darlithio  yn  Tallinn 
(Estonia)  a  Bangor,  mae  bellach  yn 
darlithio  yn  ei  ddewis  faes  ym 
Mhrifysgol Abertawe. Dymunwn yn dda 
iddo. 

Genedigaeth 
Braf  oedd  derbyn  y  newyddion  hapus 
fod  Esyllt  (Swain  gynt)  a’i  gŵr  yn 
dathlu  genedigaeth  ail  blentyn.  Ganed 
mab,  Idris Arawn, ar y degfed  o Fai yn 
frawd  i  Nanw.  Dymuniadau  gorau  i’r 
teulu oll. 

Cofio’r Pasg 
Cynhaliwyd  cyngerdd  gan Gôr Godre’r 
Garth yng Nghapel y Tabernacl nos Sul 
25  Ebrill  2010.  Ar  ôl  i  Alun  Thomas 
gyflwyno’r  côr  a’r  rhaglen,  cafwyd 
cyfuniad  o  gerddoriaeth  gan  wahanol 
unawdwyr a’r côr yn y  rhan gyntaf. Yn 
yr  ail  ran  cafwyd  perfformiad  o 
Cantata’r  Pasg  i  Gôr  a  Cherddorfa 
Siambr gan arweinydd y côr Eilir Owen­ 
Griffiths,  gwaith  a  gyfansoddwyd  beth 
amser  yn  ôl  pan  oedd Eilir  yn  fyfyriwr 
coleg.  Ar  wahân  i  gyfraniad  cyfres  o 
unawdwyr profiadol, gosodwyd pob dim 
mewn  cyd­destun  priodol  gan  Catrin 
Heledd,  y  Llefarydd.  Cafodd  y  gwaith 
dderbyniad hynod o frwd a’r gobaith yw 
y  bydd  modd  i  gynulleidfaoedd  eraill 
rannu’r un profiad. 

Sêr y Dyfodol 
Mae  grŵp  o  fechgyn  heini  o  Ysgol 
Gymraeg  Llantrisant  yn  aelodau  o  dîm 
pêl droed dan 8 Pontyclun. Cafodd Rhys 
Morgan, Steffan Veck, Joseff Kirkman a 
Callaghan  Smith  lwyddiant  arbennig 
mewn  twrnamaint  yn  Radyr  ddechrau 
Mai. Yno llwyddwyd i ennill tair gêm a 
cholli  dim  ond  un.  Llongyfarchiadau 
iddynt i gyd. 

Lliwiwch 
y llun

C 
C R O E S  A  I  R 

L 

Atebion i: Croesair Col 
34, Pen Bryn Hendy, Yr Encil, Meisgyn, Pontyclun. CF72 8QX 
erbyn 20 Mehefin 2010 

Ar Draws 
7.  Madrondod (13) 
8.  Swnio fel brân (8) 
9.  Enw apostol (4) 
10. Prydferthwch (7) 
12. Madredd (5) 
14. Bargod (5) 
16. Ymochel (7) 
18. Segur (4) 
19. Cwrlidau (8) 
21. Seddi bach i’r troed (13) 

I Lawr 
1.  Gwifren (4) 
2.  Rhan o ysgerbwd (6) 
3.  Di­rif (7) 
4.  Lle i wneud calch (4) 
5.  Petrus (6) 
6.  Llidiart (8) 
11. March ifanc (8) 
13. Cynghanedd (6) 
15. Cyfrinachol (6) 
17. Bronwen (6) 
19. Mynwes (4) 
20. Mafon (4) 

1  1  2  2  3  3  4  4  5  6 

7 

9 

8  9 

11 

10  11  12 

13  19  14  15 

14  15  18  16  17 

20 

18  19  19  20 

22 

21 

24 

Atebion Mai 

Dyma gyfle arall i chi 
ennill Tocyn Llyfrau 
Enillydd croesair mis Mai yw 
Mrs G Edwards, Pontyclun 

M  2  C  3  C  4  E  D  N  O  G  Y  N 

A  N  Y  N  A  D  A  D  M 

B  F  L  A  N  N  I  B  E  N 

S  A  L  W  E  DD  G  A  N 

A  A  D  12  O  FF  E  R  Y  N 

N  E  W  R  I  T  I  S  TH  N 

T  N  O  O  19  A  D  A 

15  A  R  G  20  C  A  L  O  N  D  I  D 

C  R  A  W  N  I  24  E  26  U  27  F 

17  D  18  A  19  A  C  R  Y  N  D  O 

M  A  L  D  O  D  I  A  I  R 

R  N  A  L  I  T  A  N  I 

D  O  L  U  R  U  S  DD  D  O 

Ysgol Pont Siôn 
Norton 

Cydymdeimlad 
Cydymdeimlwn  gyda  Mrs  Samantha 
Cook a’r teulu ar ôl marwolaeth ei mam 
yn ystod gwyliau’r Pasg. 

Eisteddfod yr Urdd 
Pob  lwc  i  Gwenno  Day  a  fydd  yn 
cystadlu  yn  y  gystadleuaeth  llefaru  i 
Flwyddyn 3 a 4, y Grŵp Dawnsio Disgo 
a’r  Parti  Llefaru  fydd  yn  cystadlu  yn 
Eisteddfod  Genedlaethol  yr  Urdd  yn 
Llanerchaeron ar y Dydd Llun a’r Dydd 
Mawrth. 

Cwis Llyfrau 
Bu dau dîm yn cystadlu eto eleni, un tîm 
o  Flynyddoedd  3  a  4  ac  un  tîm  o 
Flynyddoedd  5  a  6.  Llongyfarchiadau 
mawr  i dîm Blwyddyn 5 a 6 sydd wedi 
eu dewis i gystadlu yn y rownd derfynol 
a  gynhelir  yn  Aberystwyth  ar  Fehefin 
17eg. Pob Lwc. 

Gwasanaeth Boreol 
Croesawyd Mr Coleman yn ôl i’r ysgol 
unwaith  eto  i  arwain  y  gwasanaeth 
boreol yn ystod dechrau Mis Mai. 

Chwaraeon 
Mae’r  tîm rygbi wedi bod  yn brysur yn 
ymarfer  ac  yn  chwarae  yn  erbyn 
ysgolion  eraill.  Chwaraewyd  y  gêm 
gyntaf yn erbyn Ysgol Castellau. Y sgôr 
oedd Pont Siôn Norton 48 Castellau 21. 
Roedd  tîm  yr  ysgol  yn  gwisgo  eu  cit 
newydd  am y  tro  cyntaf  yn  y  gêm yma 
ac  roedd  Kevin Morgan  yno  sy’n  gyn­ 

Cynhelir Sioe Ffasiwn Masnach Deg  yng 
Nghapel Salem Nos Wener,  2 Gorffennaf 
am 6.30  ar gyfer  7yh. Tocynnau  £3.50  ar 
gael oddi wrth 01443 203580/205355 

Dymunwn  wellhad  buan  i  Lawrence  gŵr 
Thursa  Edge  sydd  yn  Ysbyty  Dewi  Sant 
Pontypridd ar hyn o bryd. 

Nos  Iau  15  Gorffennaf    cynhelir  Noson 
Gwis  Ecumenaidd  am  7pm.  Cysylltwch 
â’r rhif ffôn uchod am fanylion pellach. 

Gwellhad Buan 
Ymunwn  wellhad  buan  i  Mima Morse  a 
gafodd anafiadau cas i’w gwyneb yn dilyn 
damwain yn Llangeithio yn ddiweddar. 

TONTEG 

ddisgybl  o  Pont  Siôn  Norton  i  lansio’r 
achlysur. 

Ymweliad gan yr heddlu 
Mae  PC  Siân  Jones  wedi  ymweld  â’r 
dosbarthiadau  i  gyd  yn  eu  tro  i  siarad 
gyda’r plant am ‘Da a drwg’, dieithriaid 
a bwlian.

Ysgol 
Gynradd 
Gymraeg 
Garth Olwg Diwrnod Mecsico! 

Ar  Ebrill  29  cynhaliodd  blwyddyn  1  a  2 
ddiwrnod Mecsico i orffen eu hastudiaeth 
o  bentref  bychan  o’r  enw  Tucarro  ym 
Mecsico. Gwnaethon ddysgu ac astudio’r 
traddodiadau, bwyd, cartrefi a bywyd pob 
dydd. Gwnaeth y plant fwynhau coginio a 
blasu’r bwyd,  yn ogystal â gwisgo  i  fyny 
mewn  dillad  llachar,  dawnsio  i 
gerddoriaeth  Sbaeneg,  chwarae  gemau 
traddodiadol  a  dysgu  ychydig  o’r  iaith 
hefyd. Hwyl a sbri i bawb! 

‘Crucial Crew’ 
Ar  Ebrill  14  aeth  blwyddyn  6  draw  i 
Drefforest  i  gymryd  rhan mewn  diwrnod 
y sir, sef ‘Crucial Crew’.  Cafodd y plant 
fore  diddorol  a  phwysig  yn  dysgu  sut  i 
gadw eu hunan ac eraill yn ddiogel mewn 
sefyllfaoedd  go  iawn.  Negeseuon  bywyd 
pwysig i bawb! 

Newyddion Rygbi 
Llongyfarchiadau  i  Matthew  Willmott  a 
chwaraeodd ei gêm gyntaf dros Ddwyrain 
Cymru  A  yn  erbyn  Gorllewin  A,  yng 
Nglyn  Ebwy.  Bydd  Matthew  a    Dewi 
Cross yn cynrychioli ysgolion Pontypridd 
yn y rownd derfynol yn Nunvant. Pob lwc 
i’r ddau. 

Gwobr Arweinwyr Ifanc 
Daeth  Mr  Bekker  o  adran  Addysg 
Gorfforol Ysgol Gyfun Pencoed  i’r  ysgol 
i weithio gyda disgyblion blwyddyn 5 a 6. 
Cafodd y plant fore gwych yn dysgu sut i 
redeg  a  chynnal  gweithgareddau  ar  gyfer 
grwpiau  o  blant  ieuengach  ar  yr  iard  yn 
ystod  amseroedd  chwarae.  Mae  hyn  yn 
rhan  o  gynllun  mae’r  plant  yn  anelu  at 
gyflawni sef y wobr arweinwyr ifanc. 

Diwrnod Sgiliau 
Cafodd  disgyblion  cyfnod  allweddol  2 
ddiwrnod rhagorol ar ein diwrnod sgiliau 
mis  diwethaf.  Er  bod  y  tywydd  yn  oer  a 
gwlyb  aeth  y  plant  ati  i  fwynhau  a 
chymryd  rhan  mewn  nifer  helaeth  o 
weithgareddau  amrywiol.  Y  tro  yma 
roedd  gweithgareddau  coginio,  trin 
gwallt,  tenis  bwrdd,  garddio,  gemau 
datrys  problemau,  dawnsio  a  chelf  tu 
allan. Datblygodd y diwrnod nifer  fawr o 
sgiliau  yn  y  plant  sef  datrys  problemau, 
cydweithio, manylder,  rheolaeth  amser,  a 
chreadigol  yn  ogystal  â  sgiliau 
mathemateg,  iaith  a  chyfathrebu.  Cafodd 
y  plant  a  staff  ddiwrnod  arbennig,  lle 
mwynheuodd pawb, gydag ymddygiad ac 
ymroddiad ardderchog. Edrychwn ymlaen 
at yr un nesaf. 

Os  hoffech  ragor  o  wybodaeth  neu 
newyddion  ewch  at  wefan  yr  ysgol: 
www.dolauprimary.org.co.uk 

Ysgol Gynradd 
Dolau 

Clwb Carco 
Digwyddiadau Clwb Carco: 
16.06.10  Noson  Celf  Sul  y  Tadau. 
23.06.10  Parti  Hufen  Ia.  15.07.10  Parti 
diwedd  tymor.  Cysylltwch  â’r  ysgol  am 
fwy o fanylion. 

Dosbarth Derbyn 
Aeth y plant Derbyn  am dro draw  i’r  cae 
cyfagos. Y dasg oedd creu rhywbeth i ddal 
pysgod.  Cafodd  y  plant  hwyl  yn  arbrofi 
gyda  gwahanol  ddeunyddiau  a  datrys 
problemau yn y broses. 

Wythnos India 
Daeth athrawon o India i wario’r diwrnod 
gyda  phlant  Ysgol  Garth  Olwg  ar  Fai 
12fed. Aethant o gwmpas y dosbarthiadau 
yn  siarad  gyda’r  plant  am  eu  profiadau 
nhw  fel  athrawon  mewn  ysgolion  yn 
India. Mwynheuodd rhai aelodau o’r staff 
noson mas gyda’r ymwelwyr yn ‘Cosmos’ 
lawr  ym  Mae  Caerdydd.    Yn  ogystal, 
diolch  i  Mrs  Davies  am  baratoi  pryd  o 
fwyd ar eu cyfer yn ei chartref! 

Fel  rhan  o’r  dathliad,  fe  aeth  tîm  pêl 
droed a thîm pêl­rwyd Garth Olwg i Ysgol 
Gynradd  Gilwern  i  fwynhau  prynhawn  o 
chwaraeon. 

Trefnwyd  noson  o  ddathlu  ar  gyfer  yr 
ymwelwyr  hefyd. Dyma  adroddiad Cerys 
ag Evan o ddosbarth Mrs Howard; 
‘Pan  aethon ni  i  Ysgol Gilwern  roedd 

'na  chwe  ymwelydd  o  Jamshedpur  yn 
India  yn  westai  i’r  gyngerdd.  Canon  ni 
“Haleliwia”,  “Ein  byd  sy’n  llawn 
llawenydd”   a “ Caewch bob drws  i mi”. 
Bu Osian yn adrodd, Katherine yn canu’r 
recorder,  a  phlant  blwyddyn  5  a  6  yn 
canu’r  ffidil.  Roedd  pawb  yn  dawnsio  ac 
wedyn  cawson  ni  fwyd  Indiaidd  blasus. 
Roedd pawb wedi cael hwyl yn dawnsio a 
chanu  caneuon  a  siaradodd  yr  Indiaid 
rhywfaint  gan  ddweud  ychydig  am  eu 
gwlad ­ dysgon ni lawer’. 

Carwyn Arthur 
Mwynheuodd  plant  Blynyddoedd  5  a  6 
wrando  ar  Carwyn  Arthur  yn  son  am  ei 
brofiadau ym Mhatagonia. 

Pêl­rwyd 
Da  iawn  i  dîm  pêl­rwyd  yr  ysgol  am  eu 
perfformiad  cadarn  yn  erbyn  Ysgol 
Gynradd  Dolau  ag  Ysgol  Gynradd  Pont 
Sion  Norton.  Er  collwyd  y  ddwy  gêm, 
gwelwyd  perfformiadau  da  gan  aelodau 
ifanc  y  tîm  yn  ogystal  â’r  aelodau  mwy 
profiadol. 

Llwyddiant chwaraeon tu allan i’r ysgol 
Llongyfarchiadau  mawr  i  Gwenno  Iolo 
Davies  a  Grace  Postlethwaite  am  gael  eu 

dewis  i  dderbyn hyfforddiant  gan  ferched 
o garfan pêl­rwyd Cymru, yng Nghanolfan 
Chwaraewyr â Photensial. Mae’r ddwy yn 
chwarae  i  Glwb  Pêl­rwyd  Llanilltud 
Faerdref.  Yn  ogystal,  da  iawn  i  Gwenno 
am  dderbyn  tlws  chwaraewr  y  flwyddyn 
(dan  9oed)  yn noson wobrwyo Clwb pêl­ 
rwyd Llanilltud Faerdref. 

Côr yr ysgol yn canu yn Nhonyrefail 
Canodd  côr  yr  ysgol  yn  Eglwys  Dewi 
Sant,  Tonyrefail  ar  Fai  7fed.  Yn  gyntaf 
roedd merched y côr wedi canu. Canon ni 
“Caewch bob drws  i mi”  a  chanodd  Jack 
ym  Mlwyddyn  6  yr  unawd  gyda’r  côr. 
Hefyd  canon  ni  “Rhoddaf  gân  gyda’m 
hysbryd”  ac  “Yn  fy  mreuddwyd  brau”. 
Roedd hi’n noson arbennig. 

Adroddiad gan Cian, Megan a Leah 

Eisteddfod 
Pob  hwyl  i’r  Gân  Actol,  y  Gerddorfa, 
Osian  Gruffydd  a  Katherine  Hamilton  a 
fydd  yn  cynrychioli’r  ysgol  yn  yr 
Eisteddfod Genedlaethol yn Aberaeron! 

Gwaith plant Blwyddyn 5 dosbarth Mr 
Meredith 
Ar  ôl  ennill  1­0  yn  erbyn Caerlŷr Ddydd 
Sadwrn roedd y Gleision yn hyderus iawn 
cyn  y  gêm  yn  Stadiwm  Dinas  Caerdydd 
neithiwr. Er hynny roedd Caerlŷr heb roi’r 
ffidil  yn  y  to!  Sgoriodd  Chopra  ar  ôl  un 
munud ar  hugain. Ond ni wnaeth Caerlŷr 
roi’r  gorau  iddi.  Sgoriodd  Caerlŷr  pedair 
munud  yn  unig  ar  ôl  Caerdydd.  Roedd 
Caerdydd  yn  chwarae  yn  wych.  Roedd 
Bothroyd  bron  wedi  sgorio,  gydag  ergyd 
gadarn bwriodd  e’r  trawst. Ond yn  sydyn 
sgoriodd  Caerlŷr  am  yr  ail  dro  yn  erbyn 
Marshal, gôl geidwad Caerdydd. Roedd  y 
sgôr  yn  anhygoel.  Erbyn  hanner  amser 
roedd Caerlŷr  yn  ennill  2­1.  Felly  y  sgôr 
oedd 2­2   ar gyfartaledd. 
Dechreuodd  yr  ail  hanner.  Roedd 

Caerlŷr  yn  chwarae  yn  dda  ac  oherwydd 
hynny  sgoriodd  King  i  Gaerlŷr.  Caerlŷr 
oedd y tîm gorau am y rhan fwyaf o’r ail 
hanner.  Ond  cafodd  y  Gleision  gyfle. 
Rhedodd  Chopra  i  mewn  i’r  cwrt  a 
chafodd ei faglu, felly, cafodd Caerdydd 
gic  o’r  smotyn.  Sgoriodd  Wittingham. 
Roedd  y  sgôr  yn  3­3  ar  gyfartaledd. 
Gorffennodd y  gêm  ac  roedd  y  sgôr  yn 
3­3  felly  aeth  y  gêm  i  amser 
ychwanegol.  Sgoriodd neb,  felly  aeth  y 
gêm  i  giciau  o’r  smotyn.  Arbedodd 
Marshal y 2 ergyd olaf gan chwaraewyr 
Caerlŷr. Roedd y gêm i gyd yn hongian 
ar  gic  Ledley.  Sgoriodd  Ledley  o’r 
smotyn,  felly  enillodd  Caerdydd  4­3. 
Rhedodd y  cefnogwyr ar y  cae. Aethon 
nhw yn wyllt. Felly yn y rownd derfynol 
bydd  Caerdydd  yn  chwarae  Blackpool 
am le yn yr Uwch Gynghrair. Gobeithio 
bydd  yr  Adar  Gleision  yn  hedfan  yn 
uchel ar yr ail ar hugain o Fai. 

Adroddiad gan Joe Thomas 
a Tomos West Blwyddyn 5

Crucial crew 

Diwrnod 
Mecsico 

Arweinwyr Ifanc 

Ysgol Dolau 

Côr Ysgol Garth Olwg yn canu yn Nhonyrefail 
Gwenno Iolo Davies a Grace Postlethwaite gyda 

carfan pêl­rwyd Cymru 

Band Pres yn Ysgol Llantrisant 

Ysgol Castellau 

Gwyl Rygbi ar Barc yr Arfau 

Pêl­droed yn erbyn Llwyncrwn 

Ysgol Garth Olwg

‘mae gen ti ddewis…’ 
Mae gwasanaethau Cymraeg ar gael 

dros y ffôn, ar­lein, ar bapur 
a wyneb yn wyneb. 

Wrth ffonio, ysgrifennu at sefydliad 
neu ymweld â sefydliad, 
edrycha am y dewis iaith. 

Dewisa’r Gymraeg pan fydd ar gael 

Rho wybod i dy deulu a’th ffrindiau fod 
ganddyn nhw ddewis hefyd. 
www.dewis.org.uk 

Mae llawer o wasanaethau yn 
darparu llinellau ffôn Cymraeg. 
Ewch i www.cymorth.com 

Mae  www.safleswyddi.com  yn  safle 
rhyngweithiol  i hysbysebu  swyddi  sydd 
ond ar gyfer siaradwyr Cymraeg. 
Cost  hysbyseb  ar  Safle  Swyddi  yw 

£50  y  swydd  (a  TAW)  ac  fe  fydd  yr 
hysbyseb  yn ymddangos ar y wefan  tan 
y  dyddiad  cau.  Ers  ei  sefydlu  dair 
mlynedd yn ôl, mae Safle Swyddi wedi 
hysbysebu dros 500 o swyddi Cymraeg. 
Derbynia’r  safle  tua  18,000  o 

ymweliadau gan siaradwyr Cymraeg, sy 
â  diddordeb  mewn  swydd/gyrfa 
newydd, bob mis. 
Mae  ystod  eang  o  swyddi  wedi 

ymddangos  yn  barod  ar  Safle  Swyddi 
(swyddi  gweinyddol,  gwarchod  plant, 
s w yd d i   d ys g u ,   p e n s a e r i   a c 
ymchwilwyr).  Mae  pob  swydd  yn 
gofyn  am  y  Gymraeg  fel  sgil 
angenrheidiol neu ddymunol. 
Mae’n  fan  canolog  i  gyflogwyr  i 

hysbysebu  yn  rhesymol  ac  i  annog 
siaradwyr  Cymraeg  rhugl  a  dysgwyr  i 
ddefnyddio'r  iaith  Gymraeg  yn  y 
gweithle. 
Yn  ogystal,  mae  canran  o  elw  Safle 

Swyddi  yn  cael  ei  gyflwyno  i'n Menter 
Iaith lleol . 

Merched y Wawr. 
Yn ddiweddar cynhaliwyd noson goffi  yn 
Radyr  wedi’i  threfnu  gan  y  rhanbarth. 
Caryl Williams oedd yn diddanu. Llywydd 
y  noson  oedd  Marian  Ifans  ­  cyd­ 
fyfyrwraig  â  Caryl  ym  Mangor.  Aeth 
cynrychiolaeth  o  gangen  Pontypridd  i 
gefnogi Caryl a joio’n fawr. 
Daeth  criw  mawr  i’r  cyfarfod  diwetha’ 

ac  er  gwaetha’  salwch  ein  gŵr  gwadd  fe 
ddaeth nifer  o  aelodau  â  hen greiriau  i’w 
dangos  a  datgelu  ychydig  o’u  hanesion!. 
Cynhelir  ein  cyfarfod  nesa’  nos  Iau, 
Mehefin 10fed  yn  y YMCA am 7.30p.m. 
Noson  yng  nghwmni  Caryl  Williams, 
Graigwen. 
Croeso cynnes i aelodau newydd. 

Clwb Llyfrau 
Bydd y cyfarfod nesa’ yng Nghlwb y Bont 
nos Fawrth Mehefin 15 fed am 8.00p.m. Y 
nofel  dan  sylw  fydd  “Brooklyn”  gan  yr 
awdur  o  Wyddel  Colm  Toibin.  Gallwch 
fenthyg  y  llyfr  o  Lyfrgell  Pontypridd 
(clawr meddwl neu glawr caled!) 
Llyfr mis Gorff. yw “Y Dŵr” gan Lloyd 

Jones.  Byddwn  yn  cwrdd  nos 
Fawrth ,Gorff.13eg 
Ar  ôl  seibiant  ym  mis  Awst  ­  digon  o 

gyfle  i  ddarllen!­  cawn  gwrdd  ar  Fedi’r 
14eg  i  drafod  “Caersaint”  gan  Angharad 
Price.  Mae’r  llyfrau  ar  werth  yn  Siop  y 
Bont neu ar fenthyg o’r Llyfrgelloedd. 

Newyddion da. 
Llongyfarchiadau  ar  eu  dyweddïad  i 
Geraint Wyn Todd, mab Dorothy a Barry, 
Parc  Prospect,  Graigwen  a  Sera  Hughes 
yn  wreiddiol  o  Fethel  Bach,  ger 
Caernarfon.  Maent  wedi  ymgartrefu  yn 
Rhiwbeina, Caerdydd. 

Gwellhad buan 
Dymuniadau  gorau  i  Ann  Owen,  Siop  y 
Bont  sy’n  gwella  ar  ôl  triniaeth  yn  yr 
ysbyty. 

Babi newydd 
Ar  Ebrill  5ed  yng  Nghaerdydd  ganwyd 
Ifan  Rhys  i  Iestyn  Davies  a’i  bartner, 
Manon.  Llongyfarchiadau  iddyn  nhw. 
Mae nain a taid wrth eu bodd â’r ŵyr bach 
cyntaf  ­  sef  Delyth  a  Graham  Davies, 
Cilfynydd. 

Bachan prysur 
Mae’r  misoedd  nesa’  yn  rhai  hynod  o 
brysur i Huw Blainey, Lanwood Road. Ar 
ôl  cymryd  y  brif  ran  yng  nghynhyrchiad 
Cwmni Arius “Disco Inferno” yn y Miwni 
fe  fydd  Huw  yn  ymddangos  fel  brawd 
Billy  Elliot  yn  y  sioe  gerdd  gan  Gwmni 
Amatur  Castell  Nedd.  Mae  e  hefyd  yn 
edrych mlaen  at  ganu  gyda  chôr  newydd 

“Only  Boys  Aloud”­  byddant  yn 
perfformio  yn  y  gyngerdd  agoriadol  yn 
Eisteddfod Glyn Ebwy dan arweiniad Tim 
Rhys Evans. 

Swydd newydd. 
Ar  Fai  y  5ed  yn  Eglwys  Coedpenmaen, 
Pontypridd sefydlwyd Mrs. Alona Rees, Y 
Comin  yn  Lywydd  Cenedlaethol  Adran 
Genhadol  Chwiorydd  (Senana)  Cymru. 
Mae  Alona  a’i  gwr,  Herbie  yn  weithgar 
iawn  yng  nghapel  Coedpenmaen. 
Llongyfarchiadau ar yr anrhydedd a phob 
dymuniad da ar gyfer y flwyddyn. 

Cydymdeimlo 
Bu  farw  Susan  Jones,  Parc  Prospect  ym 
mis Ebrill. Estynnwn ein cydymdeimlad at 
ei  gwr  Alan  a’i  merch,  Samantha  a’i 
theulu.  Mae  Samantha  yn  athrawes  yn 
ysgol Pont Sion Norton a 
hefyd yn gyn­ddisgybl. 

Ddiwedd  Ebrill  bu  farw 
Hywel  Heulyn  Roberts, 
Synod, Ceredigion yn 91 
mlwydd  oed.  Roedd  yn 
ymwelydd  cyson  â 
Phontypridd.  Estynnwn 
ein  cydymdeimlad  at 
Meinir  a  Brian,  a  Sara 
Mair a’i theulu. 

Mae’r  broses  o  hysbysebu  yn 
hawdd.  Gallwch  anfon  eich  hysbyseb 
drosodd  trwy  e­bost  neu’r  post  neu 
gallwch  lenwi’r  tudalen  "Hysbysebu 
Swydd"  ar  y  gwefan  ei  hun.  Mae’r 
hysbyseb  yn  rhyngweithiol  a  gall 
ymgeiswyr  e­bostio  chi'n  syth  o'r 
hysbyseb  neu  ddilyn   linc  i ' ch 
gwefan,  ffurflen  gais  ar­lein,  neu  wrth 
gwrs,  danfon  llythyr  neu  ffonio  am 
wybodaeth   bellach  yn   y  ffur f 
arferol.  Mae  pob  hysbyseb  yn  medru 
arddangos logo eich  sefydliad/busnes. 
Fe  fyddwn  ni  yn  sicrhau  bod  eich 

hysbyseb  yn  fyw  ar  y  wefan  erbyn 
diwedd  y  dydd  ac  yna  anfon  anfoneb 
trwy’r post. 
Mae  croeso  mawr  i  chi  ffonio  01443 

2 0 7 9 9 0   n e u   e  ­  b o s t i o 
post@safleswyddi.com  os  oes 
diddordeb  gennych hysbysebu  arno neu 
os ydych chi eisiau rhagor o wybodaeth. 

Hysbysebu Swyddi

YSGOL GYFUN 
GARTH OLWG 

(Lluniau tudalen 16) 

Swyddog Ieuenctid hynod weithgar 
Fel  ysgol  rydym  yn  ffodus  dros  ben  i  gael 
Gweithiwr Ieuenctid sef Eleri Mai Thomas i 
weithio  ar  y  cyd  gyda’n  disgyblion  ni  er 
mwyn  cynnig  amrywiaeth  helaeth  o 
brofiadau. 
Nod  cynllun  Llwybrau  i’r  Brig  Urdd 
Gobaith  Cymru  yw  gwella  sgiliau  a  chodi 
dyheadau  pobl  ifanc  yn  y  Gymraeg. 
Byddwn  yn  rhoi’r  cyfle gorau posibl  iddynt 
feithrin  sgiliau  cysylltiedig  â  byd  gwaith. 
Mae’n  gynllun  sy’n  anelu  at  wella  hyder 
pobl  ifanc  fel  y  gallant  symud  ymlaen  yn 
hyderus  trwy  gyfrwng  y  Gymraeg  i  addysg 
uwch a chyflogaeth yn rhwyddach. Bwriad y 
cynllun  yw  rhoi  cyfle  i  bobl  ifanc  wneud 
penderfyniadau  a  mynegi  barn  trwy 
weithgareddau a fforymau. 
Yn ystod y misoedd diwethaf mae nifer o 

brosiectau wedi bod yn digwydd yn yr ysgol. 
­  Clybiau  Amser  Cinio,  Clwb  Creu 
Blwyddyn  7  a  Chlwb  Sgiliau  Syrcas.   Mae 
nifer  o  ddisgyblion  yr  ysgol  wedi  cael 
cyfleoedd i fynd i ddringo, rhai yn mynychu 
Clwb  Dringo'r  Urdd  ym  Mhrifysgol 
Morgannwg,  eraill  yn  mynychu  cwrs  yng 
Nghanolfan  Boulders  yng  Nghaerdydd 
ynghyd  ag  eraill  yn  cael  blasu  Canolfan 
Gweithgareddau Llangors. 

‘Babanod Realiti’! 
Y mis yma cafodd disgyblion Blwyddyn 10 
sy’n  astudio  Datblygiad  Plentyn  y  cyfle    i 
fynychu  cwrs  ‘Babanod  Real’.  Mae’r  cwrs 
yn  gofyn  i’r  disgyblion  gymryd  cyfrifoldeb 
am fabi ‘realiti’ am dridiau.  Aeth y merched 
i  aros  dros  nos  yng  Nghanolfan  yr  Urdd, 
Caerdydd a  chael y  cyfle  i  fynd  i  fowlio  ac 
ymweld â’r ddinas gan gofio edrych ar ôl ‘eu 
babi’    ar  hyd  yr  amser!    Bu’n  gwrs 
llwyddiannus  dros  ben  a  phawb  wedi  blino 
wedi noson ddigwsg! 

Penwythnos Antur ! 
Yn  ystod  gwyliau’r  Pasg  aeth  criw  o 
ddisgyblion  Blwyddyn  12  i  ymweld  â  Sir 
Benfro.    Cafodd  y  criw  gyfle  i  syrffio  a 
phrofi  ‘Coasteering’  ac  aros  yn  hyfrydwch 
Canolfan  Yr  Urdd,  Pentre  Ifan.    Cafwyd  y 
cyfle hefyd  i  ymweld â gwahanol  ardaloedd 
o Sir Benfro a mwynhau'r heulwen odidog ar 
draethau enwog y Sir. 

Prosiect Arferion Iaith! 
Prosiect  arall  llwyddiannus  mae  Eleri 
ynghlwm gydag e yw Prosiect Arferion Iaith 
Bwrdd  Yr  Iaith  Gymraeg.    Mae  criw  o 
ddisgyblion  blwyddyn  12  wedi  bod  yn 
gyfrifol  am  drefnu  ac  arwain  Prosiect  yr 
Uwch  Adran  ar  ôl  ysgol  ar  Nos  Wener  ar 
gyfer  disgyblion  Blwyddyn  7.  Mae’r  criw 
wedi  bod  yn  weithgar  iawn  yn  trefnu 
gweithgareddau  wythnosol  ynghyd  a  thaith 
lwyddiannus  i  Wersyll  Yr  Urdd 
Llangrannog. 

Profiadau Ymddiriedolaeth y Tywysog! 
Mae Eleri hefyd yn cyfrannu’n fawr at gwrs 
Ymddiriedolaeth  y  Tywysog  o  fewn  yr 
ysgol.    Cwrs  ar  gyfer  disgyblion Blwyddyn 
10  ac  11  sy’n  canolbwyntio  ar  addysg 
anffurfiol.   Yn ddiweddar mi  fuodd aelodau 
Clwb  Ymddiriedolaeth  y  Tywysog  ­  Clwb 
XL  ­  yn  ffodus  iawn  i  gael  sesiynau 
hyfforddiant  Rygbi  Tag  ynghyd  â  thaith  i 
Stadiwm  y  Mileniwm  i  weld  Cymru  yn 
ymarfer  ar  gyfer  Cystadleuaeth  y  Chwe 
Gwlad.   Ac ar ben hyn, mi fuodd y  criw yn 
fuddugol  yng  nghystadleuaeth  Creu  Poster 
ac ennill crysau rygbi Cymru yr un i bawb! 
Mae’n  gyfnod  cyffrous  iawn  o  fewn  yr 

ysgol ar hyn  bryd diolch i Eleri a’i hegni a’i 
brwdfrydedd  gyda  nifer  o  brosiectau  a 
chynlluniau  ar  y  gweill  ar  gyfer  tymor 
newydd  a’r  haf.  Un  o’r  uchafbwyntiau, 
mae’n siŵr, fydd cyd arwain taith wirfoddol 
yr  Urdd  i  Batagonia  eleni  ym  mis  Hydref. 
Mi  fydd  24  yn  mynychu’r  daith,  ynghyd  â 
thair o’r ysgol. 

Taith yr Adran Hanes i 
Normandi 

Cyn y Pasg aeth criw ohonom ni ddisgyblion 
gyda’r  athrawon  i  Normandi  i  astudio 
traethau glanio D­Day 1944.  Ar ôl cyrraedd 
Ffrainc yn gynnar yn y bore bant â ni i Mont 
St  Michel  a  chael  cyfle  i  ymweld  â’r 
amgueddfeydd  a’r  gadeirlan.  Y  diwrnod 
wedyn aethom i farchnad Caen i weld yr holl 
stondinau  pysgod,  llysiau  a  chaws.    Picnic 
eto  ar  y  traeth  yn  Ouistream  a  chyfle  i 
chwarae  pêl­droed  a  hedfan  barcud  cyn 
mynd  i’r  amgueddfa  heddwch  a  gwylio 
ffilmiau  am  D­Day  a’r  glaniadau  yn  1944. 
Gyda’r nos  cawsom hwyl  yn bowlio deg ac 
yn  ceisio  gweithio  allan  beth  yn  union 
roeddem yn ei fwyta. 
Yn  amgueddfa  Pegasus  gwnes  i 

ddarganfod  llun  o  fy  ewythr  a  laniodd  yno 
yn  gynnar  ar  4  Mehefin  1944  ­  reit  ar 
ddechrau’r  ymosodiad  Overlord.    Yn 
anochel  wrth  gwrs,  bu’n  rhaid  i’r  merched 
fynd  i  siopa  mewn  “Mall”  tu  allan  i  Caen. 
Wedyn cyfle i grwydro o un traeth i’r llall yn 
astudio’r  Mulberry  Harbours  a  ddyfeisiwyd 
gan Gymro a’u hadeiladu yng Nghonwy ­ a 
phawb  yn  synnu  at  ba  mor  anodd  oedd 
glanio a rhedeg lan y traeth wrth i  filwyr yr 
Almaen saethu atoch chi. 
Ar  ein  diwrnod  olaf  cawsom  amser  i 

ymweld  â  brodwaith  Bayeux  ac  un  traeth 
bach  arall  cyn  dychwelyd  yn  ôl  i  Gymru. 
Diolch  i’r  athrawon,  cawsom  amser  da  yn 
llawn  hwyl  yn  enwedig  yn  gwylio 
dehongliad  Mr  Evans  o  Mont  St  Michel  – 
trwy ddawns! 

Nicolas Masters­Williams, Blwyddyn 10 

Gweithdy'r Adran Hanes yn 
Auschwitz 
Ar  11  Mawrth  o  dan  arweiniad  Adran 
Addysg Ymddiriedolaeth yr Holocaust, aeth 
dau  ddisgybl  ac  athrawes  i  ymweld  â’r 
gwersyll  carcharorion  rhyfel  yn  Auschwitz, 
Gwlad Pwyl.   Roedd y profiadau o  fod  yno 
yn  fyth­gofiadwy.    Cyn  mynd,  roedd  yn 
amhosib  dychmygu  dros  filiwn  o  bobl  yn 

Ysgol Gymraeg 
Llantrisant 

Noson blasu gwin 
Cynhaliwyd  noson  i’r  merched  gan  y 
Gymdeithas  Rhieni  ar  Ebrill  23ain.    Bu’n 
noson  lwyddiannus dros ben gyda  thafarn y 
Barn dan  ei  sang!   Daeth  arbenigwr  gwin  i 
gynnal  y  noson  a  chyflwyno’r  gwahanol 
winoedd  i’r  merched.    Wedi  iddynt  flasu’r 
gwin  bu’n  rhaid  i’r  merched  ateb  rhai 
cwestiynau mewn  cwis!    Edrychwn  ymlaen 
at gael noson arall o fwynhau. 

Pêl­rwyd 
Croesawyd plant o flynyddoedd 5 a 6 , Ysgol 
Gynradd  Pencoed    i  chwarae  gemau  pêl­ 
rwyd  yn  erbyn  tîm  YGGG  Llantrisant. 
Cafwyd  diwrnod  o  gystadlu  brwd,  er 
gwaetha’r tywydd diflas. Enillodd blwyddyn 
6  YGGG  Llantrisant  5  ­  0  a  churodd  tîm 
blwyddyn  5  Ysgol  Gynradd  Pencoed  ein 
plant ni o 5 ­ 0. 

Râs hwyaid 
Mae’n  draddodiad  bellach  i’r    Gymdeithas 
Rieni  gynnal  Râs  Hwyaid  lawr  ym 
Mhontyclun adeg yma o’r flwyddyn ac eleni 
eto  cafwyd  diwrnod  o  fwynhad.    Mae’r 
achlysur  yn  un  poblogaidd  ar  gyfer 
teuluoedd disgyblion yr ysgol lle mae’r plant 
wrth eu bodd yn mwynhau yn y dŵr! 

Ensemble pres 
Brynhawn  Gwener,  14eg  o  Fai,  bûm  yn 
ffodus  i  gael  athrawon  pres  y  sir  yn  cynnal 
cyngerdd i holl ddisgyblion yr ysgol.  Buont 
yn chwarae llwyth o ganeuon adnabyddus lle 
bu’r  plant  yn  canu  ac  yn  mwynhau. 
Gobeithio  bydd  y  gyngerdd  a’r  athrawon 
talentog  yn  ysbrydoli  rhai  o  ddisgyblion  yr 
ysgol i ddechrau dysgu chwarae offeryn. 

Starlab 
Gan  mai  ein  thema  ni'r  tymor  hwn  yw’r 
Gofod a’r Ddaear a thu hwnt ­ trefnwyd fod 
ymwelwyr  o  Techniquest  yn  dod  i’r  ysgol 
gyda’r Starlab!.   Pabell enfawr yw’r Starlab 
lle  cafodd  y  plant  brofiad  uniongyrchol  o 
weld  y  sêr  yn  disgleirio,  y  Ddaear,  yr  haul 
a’r lleuad. Er  i rai o’r plant  lleia’ gael dipyn 
o  fraw  pan  ddiffoddodd  y  golau  ­  yn  sicr 
roedd yn brofiad gwerth chweil. 

cael eu lladd mewn gwersylloedd oedd wedi 
cael  eu  hadeiladu  ar  gyfer  llofruddiaeth 
dorfol.  Dywedodd  Emma  Higgins, 
Blwyddyn  12,  ar  ôl  ymweld  ag  Auschwitz, 
“Roedd  y  ffigyrau  anhygoel  yn  gwneud 
synnwyr wrth fod yno.  Yn lle gweld ffigyrau 
diystyr, roeddwn yn gallu gweld y bobl tu ôl 
i’r ystadegau.” 
Cytunodd  Brynmor  Reynolds  Bl12  â’i 

dehongliad  o’r  profiad,  meddai  “Yn  ystod  y 
gwasanaeth ar ddiwedd y daith roedd y Rabi 
wedi dweud wrthym petawn ni wedi dangos 
parch tuag at y meirw trwy gynnal munud o 
dawelwch am bob un a gafodd ei llofruddio, 
byddwn  yn  sefyll  mewn  distawrwydd  am 
flynyddoedd.” 
Mae’r  ddau  nawr  yn  bwriadu  rhannu  eu 

profiadau gyda gweddill yr Ysgol.

LLUNIAU YSGOL 
GYFUN GARTH OLWG 

Clwb Antur Bl 12 yn Sir Benfro 

Clwb XL yn fuddugol yng nghystadleuaeth Creu 
Poster 

Taith Normandi ar ôl bod yn gweld Brodwaith Bayeux 

Traeth Abereiddi—”Coasteering” 

Cwrs Dringo: Sam Fenwick, Jess Stacey a Sara Prosser, 
Blwyddyn 12 

Gosod Blodau ym Merched y Wawr 

Kevin wrth ei grefft yn gosod blodau ac 
Eifiona (Stori tudalen 6)


